
PRESENTACION

Aguesta ei ua des comedies de Shakespeare, que tot e que semble €ster que siguec
escrita en dues setmanes per un encargue dera reina Elizabeth, qu’a gaudit de mes
fama, de mes representacions, de major fortuna. Era argumentacion d’un Ome que
preten conquistar a ua hemna qu’acabe produint ua burla, e ath que i foten dures
patacades ei tot soent repetida en teatre dera edat mieja e eth madeish Shakespeare
auie representat arguments semblants ena sua companhia teatrau.

Falsftaff, personatge, qu’ apareish en d’autes obres de Shakespeare, ei gros, cobard,
vanitds, motiu de burles, beuedor, bavard, sense abiletats... ei eth protagonista
d’aguesta obra de teatre, héta damb finalitat de diversion, d’arrir d’un personatge
ridicul, damb actituds d’ignorant, de poca valor... qu’a estat comparat peth madeish
Shakespeare ath Sancho Panza de Cervantes.

Ua comaire ei ua hemna que participe en ues batialhes acompanhant ath mainatge
batiat, perd a pres eth sentit de hemna licenciosa, alégra e tanben charraira e
saberuda. Er originau escrit en 1600 a gaudit de diuerses traduccions, entara literatura
e entara representacion teatrau. En cada traduccion era adaptacion deth titol a estat un
element de particularizacion, de personalitat...

Eth titol dera obra s’aurie podut traduir damb un simple «Es alégres maridades de
Windsor». Aguest titol aurie coincidit meés damb er argument dera obra, ena que dues
maridades son objecte des intents d’aprofitar-se’n deth ridicul Falsftaff. Un titol, er
originau deth quau The Merry Wives of Windsor, qu’aurie podut préner d’autes
formes, coma «Es alegres hemnes de Windsor», «Es alégres esposes de Windsor»...
Guardem coma en francés a rebut diuerses traduccions: Les Joyeuses Commeres de
Windsor, Les Gaillardes Epouses de Windsor, Les Joyeuses Epouses de Windsor , Les
Joyeuses Bourgeoises de Windsor... 1 an auut diuerses traduccions ath catalan e ath
castelhan e diu€rses inspiracions en teatre, d’aguesta obra, qu’an pres coma titol mes
coerent «Les alegres casades de Windsor» o « Las alegres casadas de Windsor».

Es hemnes maridades dera obra volen dar ua lecon ath praube Falstaff. En ua
ocasion acabéc ena cistalha dera roba lorda tirat en Tamesis: «E viscut tanti ans enta



que m’amien laguens d’un tistér coma un molon de lorderes e enta ester langat en
Tamesis?». En ua auta disfragat de hemna, Falstaff recep ua grana palica e patacades
importantes. En ua darréra ataca ei assautat per ua grana quantitat de personatges
estranhs e meravilhosi en bosc de Windsor.

Eth mot comaire enta designar ua hemna bavarda ei viu en occitan. La recu¢lhen
diuersi autors (Cantalausa, Laus...). Dilhéu en aranés aurie estat mes regular
d’emplegar «comair», qu’ei ua paraula documentada ena Val d’Aran : «Que m’an
cridat ta comairy le ditz era vop ar os ena Vop de Les, de Jép de Montoya. Er het que
Nogués age emplegat «comaire» sonque testimonie era viuesa deth mot en occitan e
era preséncia continua d’aquera «e» qu’actue coma de sosten, d’ajuda, de suport ara
prononciacion, que se h¢ presenta en multiples paraules e qu’a estat un des problémes
de debat mes reiterat enes cercles de discussion lingiiistica der occitan des darrérs
ans.

Era obra a estat objécte, tanben, de for¢a traduccions ath catalan (Josep Carner,
Josep Maria de Sagarra, Salvador Oliva...) e mes encara ath castelhan. Ara, tanben, la
podem gaudir en occitan.

«Falsftaft: Que 1 an¢, tau coma me vedetz, senhor Brook, hét un praube vielh, e en
torne het ua prauba vielha; eth marit, eth belitre de Ford, qu’a en cos eth mes
prodigids, eth mes estrafalari diable dera gelosia que james s’age calat a governar,
senhor Brook, estrafalaris d’aguesta sorta. Vos cau saber que m’a crudéument
pataquejat jos era mia aparenca de mairia.»

Jusep Lois Sans Socasau
President der Institut d’Estudis Aranesi-Academia aranesa dera lengua occitana



ES ALEGRES COMAIRES DE WINDSOR

William Shakespeare



PERSONATGES

SIR JOAN FALSTAFF

FENTON

SHALLOW jutge de patz

SLENDER cosin de Shallow

SR. FORD gentilome de Windsor.

SR. PAGE gentilome de Windsor
WILLIAM PAGE joenet hilh deth Sr. Page
SIR Huc EVANS caperan galés

DOCTOR CAIUS meétge francés

ER OSTALER DERA CAMALIGA
BARDOLF seguida de Falstaff

PISTOLA seguida de Falstaff

NYM seguida de Falstaff

ROBIN page de Falstaff

SIMPLE vailet de Slender

RUGBY vailet deth doctor Casius
SENHORA FORD

SENHORA PAGE

SENHORETA ANNA PAGE era sua hilha, encamardada de Fenton
SENHORA QUICKLY sirventa deth doctor Casius

VAILETS DE PAGE, DE FORD, ETC.

Era scéna en Windsor e es sons entorns.



I
EN WINDSOR

DAUANT DE CO DE PAGE
(Entren eth jutge Shallow, Slender e Sir Huc Evans)

SHALLOW Qu’ei en bades, sir Huc, que non hétz per manera de convencer-me.
Amiaré era causa ena cramba estelada. Enquia e tot s’eth se cridés vint viatges sir Joan
Falstaff, non se n’arririe de jo, Robert Shallow, escudeér.

SLENDER  Escudér deth comdat de Glocester, jutge de patz, ¢ “coram”.
SHALLOW Oc, cosin Slender, e tanben “cust-alorum”.

SLENDER Ai, e “ratolorum!” tanben, gentilome de neishenca, Méstre Parson, que
signe “armigero” en tota sorta d’escritures, cambiaments, rebuts, citacions e contractes;
“armigero” pertot.

SHALLOW Oc, qu’el atau coma signam, e atau auem signat, sense posa, de tres
segles enca.

SLENDER  Qu’ac heren abans qu’eth, toti es sons descendents, e dempts d’eth ac
haran toti es sons ancessors; e toti amassa vos mostraran sus era sua casaca ua dotzena
de bestioles blanques.

SHALLOW  Qu’ei ua casaca de quan es crabes hegen lan.

EVANS Sus ua vielha casaca s’i poden, plan ben, trapar bestioles blanques de
temps de memoria perduda. Ua causa que se restaque forca ben damb era auta; aguesti
animaus son normaus entar ome e vien a éster un simbéu de trendesa.

SHALLOW Es besties que vos parlauem non son senon luci d’arrius; ¢o0 de mes
interessant ei qu’era casaca sigue vielha.

SLENDER  Cosin, vos en poiria tréir béth quartér?

SHALOW  Plan que oc, se vos maridessetz.

EVANS Se vo0 beth quartér, acabara en tot maumeéter era casaca.
SHALLOW  Arren d’aquero.

EVANS Pera vosta Dauna! se vos tré un quarter dera casaca, vo 1’aura
d’esbocinar, e non vos restaran que bocins. Més qu’ei pariér, deishem-ac de cornér; que
non ei aquero ¢o que mos interésse. S’eth cavaliér Falstaff a cometut quauqua dolenteria
contra vos, jo, membre dera Gléisa, me tieré damb tota era mia amna enta botar entre
vosati arrengaments e acords.



SHALLOW Non; se n’a de saber eth Conselh; qu’ei que i a auut un cas de violéncia.

EVANS Non conven cap qu’eth Conselh judge casi de violéncia; actes semblables
non hen veir desbrembe deth temor de Diu; eth Conselh, vo’n cau saber, jutge es
contravencions aquiu a on ei clar eth desbrembe deth temor de Diu e non pas es casi de
violéncia; sabetz-vo’n ben.

SHALLOW A, peth mén nom!, se jo siguessa encara joen, aquero s’acabarie a punta
d’espada.

EVANS Que vau mes qu’es vosti amics venguen a espada e acaben aguest negoci;
e ath dela, jo coi en men cerveth un projécte que poirie éster d’ua sabenga excellenta. | a
ua cérta Anna Page, hilha deth senhor Jordi Page qu’ei ua flor virginau d’amabilitat.

SLENDER Era senhoreta Anna Page?, qu’a era cabeladura bruna, e parle damb ua
docor femenina.

EVANS Qu’ei aquero; e ei eth mielhor partit que se posque desirar, e eth son
pairin (que Diu lo cride ena resurreccion des benauradi) I’autregéc en moment dera mort
sét centes liures de bona casta, d’aur e d’argent, pr’amor qu’era ne gaudisque tanléu
arribe as detz-e-sét ans. Que serie ua bona pensada que, acornerant es vostes quimeres,
venguéssetz a demanar era noca deth senhor Abraham e dera senhoreta Anna Page.

SLENDER  Eth son pairin li deishéc set centes liures?
EVANS Oc, e sa pair qu’ei Ome enta autrejar-li més gran cabal encara.

SHALLOW Me’n sai dera joena puncela, ¢ me semble qu’ei dotada erosament des
gracies dera natura.

EVANS Set centes liures e es esperances; Aquero plan qu’ei €ster ben dotada.
SHALLOW Vai, anem a tot darrér a veir ar aunorat senhor Page. Ei ena casa Falstaff?

EVANS Enta qué enganhar-mos? Menspredi ath mentidér, coma se siguesse un
ome faus o un 0me que non didesse era vertat. Eth cavalier, sir Joan, ei en ¢o de Page;
VoS pregui que vos deishetz amiar per aqueri que vos estimen ben. Vau a trucar ena
porta enta preguntar ath senhor Page. (Truque) A Maria! Que Diu vos benedisque!

(Entre Page)
PAGE Qui ei?

EVANS Ua benediccion de Diu, e un amic voste, e eth jutge Shallow, e vaqui
tanben ath joen senhor Slender que dilhéu vos poira condar ua istoria naua, se siguéssetz
avient entara causa.

PAGE Que so content de veir Vostes Senhories en perfecta santat. Senhor
Shallow, forca gracies peth butin dera cacilha que m’auetz manat.



SHALLOW Senhor Page, so content de veder-vos; mil benediccions entath voste
magnanim cor! Qu’auria volut qu’auesse estat milhor eth frut dera caca, mes que la
cuelhérem en contra dera lei. Com esta era brava senhoreta Page? Ara e tostemp vos
estimi de tot cor, té, de tot cor.

PAGE Senhor, forca gracies.

SHALLOW Que s0 jo qui vos balhe es gracies; vos agrade 0 non, que sO jo qui VoS
balhe es gracies.

PAGE So plan content de veder-vos, plan brave senhor Slender.

SLENDER  Senhor, com esta eth voste lebrer? Qu’¢ entenut a dider que 1’an vengut
enes corses de Cotsale.

PAGE Que non s’a pogut desnishar ben era causa, senhor.
SLENDER  Plan; qué podetz dider vos, qué podetz dider!

SHALLOW Qu¢ a de dider eth, plan! Que siguec per tort voste, per tort voste. Qu’ei
un gosset admirable.

PAGE Non, senhor; qu’ei sonque un gosset.

SHALLOW Senhor, ei un bon can e un can polit; non podem dider més, ei bon e
polit! Ei aciu sir Joan Falstaff?

PAGE Oc, senhor, ei en casa e voleria interpausar es bons oficis dera mia
amistat entre vosati.

EVANS Aquero ei ¢o que li cau dider a un crestian.
SHALLOW Que m’a ofensat, senhor Page.
PAGE Se he non he, eth ja ac a cohessat, senhor.

SHALLOW Ua causa ei cohessar e era auta reparar, non ei atau, senhor Page? M’a
ofensat, oc, m’a ofensat, per ¢o0 deth meén nom; en ua paraula, m’a hét ua ofensa.
Credetz-me: Robert Shallow, escudér, cohésse qu’ei ofensat.

(Entren sir Joan Falstaff, Bardolf, Nym e Pistola.)
PAGE Vaqui sir Joan.
FALSTAFF Vai, senhor Shallow, voletz, donc, acodir ath rei en plaid contra jo?

SHALLOW Cavaliér, auetz lutat contra es mens sirvents, aucit ath men isard, e
en.honsat era porta dera caseta deth garda.

FALSTAFF Meés que non e punat ara vosta hilha.



SHALLOW Que non ei aquero. Vos calera responer d’aguesta trincada.
FALSTAFF De seguit; jo qu’¢ hét aguestes trincades. Vaqui era mia responsa.
SHALLOW Eth tribunau resolvera era question.

FALSTAFF Que serie milhor que degun s’en sabesse; se n’arriran de vos.
EVANS Pauca verba, sir Joan, e estatz-vos tranquil.

FALSTAFF Bones paraules? Co que convengue. Slender, vos € bonhat era tésta; quin
tort alegatz contra jo?

SLENDER Enta dider era vertat, I’amie ena mia tésta era bonha que me héretz, e
atau tanben, era que me heren es brigands panotejaires ath voste servici, que se criden
Pistola, Nym e Bardolf. Me heren a vier entara tauérna, m’embriaguéren, ¢ me paneren,
a tot darrer, tot ¢O qu’amiaua ena pocha.

BARDOLF T¢! S’ei qu’ére hormatge de Bambury!

SLENDER  Au, au, ara non ne parlem d’aquero.

FALSTAFF Com s’enten ago, Mefistofol!

SLENDER Coma volgatz, més ara non ne parlem d’aquero.

NYM A tot darrér, miséria. Coma se didéssem pauca, pauca. Miseria, vaqui.
SLENDER 0!, aon ei Simple, eth mén vailet? Vo’n sabetz, cosin?

EVANS Tranquillitat, per amor de Diu! Sagem d’entener-mos. Se non m’enganhi,
que i a tres arbitres en aguest negoci, ei a dider: i a eth senhor Page, videlicet, senhor
Page; i sO jo, videlicet jo; e fin finau, e a tot darrer, i a eth tresau, er ostalér dera
Camaliga.

PAGE Que son tres enta enténer er ahér e redigir ua concordia entre eri.

EVANS Perfectament; jo escriueré sus es mies tauletes ua exposicion der aher. E
ara seguida trebalharam enta resolver era qiestion damb era mager prudéncia que
pogam.

FALSTAFF Pistola?
PISTOLA Vos escoti damb era aurelha avedada.

EVANS Peth diable e era sua mairia! Quina manera de parlar ei aguesta: “Escoti
damb era aurelha avedada” Aquero qu’ei d’estil enfatic.

FALSTAFF Pistola, cuelhéretz era borsa deth senhor Slender?



SLENDER  Oc, ac juri pes més gants, me 1’a cuelhut, e se non siguesse vertat aquero
que digui, que bric mes me capere era mia cramba espaciosa! E m’a panat set groats en
péces de sies pences, e sies carolus de lhauna, e dus schillings deth rei Eduard crompadi
a rason de dus shillings e dus pence cadun a Jacob, eth molinér. Oc, pes méns gants!

FALSTAFF Pistola, eth hét ei fondamentat ena vertat sincéra?
EVANS Qu’ei fondamentat ena enganha, donques que s’esta en panar ua borsa.

PISTOLA (A Evans). Silenci, hilh des sérres galeses! (A Falstaff) Senhor, autrejatz-
me poder lutar contra aguesta espada de her. Asseguri que tu as mentit pera barba; que
mentires, O pipot de nhéu, qu’as dit mentida.

SLENDER  Alavetz, per mens gants, a estat aguest aute.
(Senhale a Nym)

NYM Tietz compde, senhor, e deishatz de parlar. Se vos agarratz a jo, jo non
queireé pas tot solet en param! Vaqui ¢o que me cau dider-vos.

SLENDER  Per mon capéth, qu’ei aguest, donc; aguest der alugament dera cara.
encara que non posca rebrembar-me’n de ¢O que se passéc quan sigui embriagat, totun
aquero, non so un saumet, sabetz-vo’n.

FALSTAFF (A Bardolf) Qué responetz ome de porpra?

BARDOLF  Qui, jo, senhor? Digui qu’eth galant senhor s’embriaguéc enquia perder
es cinc ‘“‘sentences” dera natura.

EVANS Vos calie dider es cinc sentits! A, mon Diu! Be ne hé de causes era
ignorancia!

BARDOLF E qu’en tot éster embriag, senhor, I’auran, coma se sol dider, embolhat, e
atau, a tot darrér, s’aura hét eth joc.

SLENDER  Oc, eth dia des héts tanben parlauetz latin. Més qu’ei pariér; dempis de
€O que m’a passat, non voi cuélher ua peta bric més se non ei damb persones aunéstes,
polides e religioses. Se m’embriagui sera damb gent qu’age temor de Diu e non damb
vils embriacs.

EVANS Te; Diu me n’age, d’aquero se’n ditz ua intencion vertuosa.
FALSTAFF Ja auetz entenut, senhors, que tot a estat remit. Ja ac auetz entenut.

(Era senhoreta Anna Page entre, en tot her-se a vier vin. Era senhora Page e era
senhora Ford la seguissen)

PAGE Non, hilha mia, hetz-vos a vier eth vin, que ja beueram aquiu laguens.

(Anna Page se’n va)



SLENDER O céu, qu’ei era senhoreta Anna Page!
PAGE Té! Qu’étz vos, senhora Ford.

FALSTAFF A fe de Diu, senhora Ford, etz admirablament planvenguda. Permetetz-
me, estimada senhora. ..

(La pune)

PAGE Hemna, balhatz era planvenguda as senhors. Vietz, senhors, minjaratz
cadun ua part d’un pastis de caga, plan caud. Anem, campar estofaram totes es peleges
en veire.

(Exeunt omnes, exceptat Shallow, Evans e Slender)

SLENDER Balharia quaranta schillings per auer a man eth mén libre de sonets e
cancons. (Entre Simple). Simple, vos aciu? D’a on vietz? En tot vier per aguest camin
que sera milhor que meéstra jo madeish, vertat? Vos non auetz ath dessls tanpoc eth
voste libre d’enigmes? L’auetz?

SIMPLE Eth libre d’enigmes? Com pot éster? Qu’ei que non se lo hec a vier
Alicia Shortcake era vesilha de Totsants, abans de Sant Miqueu?

SHALLOW Vietz, cosin; apressatz-vos, cosin. Vos demoram. Que me cau dider-vos
ua causa, mon cosin. I a, enta dide’c atau, ua proposicion, ua sorta de proposicion héta
d’ua maneéra vaga per sir Huc qu’ére aquiu. Me comprenetz?

SLENDER  Oc, oc; me portaré d’ua manéra rasonabla, e s’era causa n’ei tanben, haré
¢O que me demane era rason.

SHALLOW Oc, més hétz per manéra d’entener-me.
SLENDER  Qu’ei ¢0 que heésqui, senhor.

EVANS Tietz compde des avertiments que vos hésque, senhor Slender. Jo vos
explicaria era causa, se siguéssetz capable de demorar ben.

SLENDER  Non; que voi hér ¢o que me digue eth cosin Shallow. Desencusatz-me, se
vos platz; coma qu’eth ei eth jutge de patz, e jo non so arren!

EVANS Meés que non ei aguest eth cas; era giiestion s’esta en voste maridatge.
SHALLOW  Aguest qu’ei eth punt, amiguet.

EVANS Maridar-vos, aguest qu’ei eth punt, e maridar-vos damb era senhoreta
Anna Page.

SLENDER  Plan, s’aquero ei atau, balhi eth mén consentiment en maridar-me, damb
totes aqueres clausules que siguen de rason.



EVANS Podetz estimar ad aguesta hemna? Hetz-mos-ac saber damb era vosta
boca o damb es vosti pots, pr’amor qu’un filosof tie qu’es pots son ua part dera boca;
per tant parlatz clar e net. Sentetz un corrent amoros entara puncela?

SHALLOW Cosin Abraham Slender, la poiratz estimar?

SLENDER  Atau ac digui, senhor; jo hare tot ¢co que li cau a un dme que vO actuar
rasonablament.

EVANS Que non ei aquero! Pes amnes benaurades deth paradis! VVos cau responer
de ¢0 que pogatz. Podetz decantar eth voste desir entada era?

SHALLOW Aquerd ei ¢0 que mos auetz de dider: s’a ua bona dot, vos i voleratz
maridar?

SLENDER  Que haria causes encara mes granes se m’ac conselhéssetz, cosin, tant
gue non contravenguessen eth for dera rason.

SHALLOW Per amor de Diu! Guardatz-me, comprenetz-me, estimat cosin; ¢o que
hésqui ei entath voste ben. Vos sentetz capable d’estimar ara puncéla?

SLENDER  M’i maridar¢, senhor, pr’amor que vos m’ac recomanatz. S’er amor non
ei gran ara prumeria, eth ceu ja lo hara amendrir quan mos coneisham milhor, quan
sigam maridats e ajam forca escadences de coneisher-mos er un ar aute. Demori qu’era
familiaritat generara eth mensprétz. Més se me didetz: “maridatz-vos”, me maridare; en
aquero que i so dissolvut, ¢ d’ua manéra plan dissolvuda.

EVANS D’aquero s’en ditz responer senadament, s’exemptam era enganha que i a
ena paraula “dissolvut”. Se vo dider “resolvut”, era sua intencion qu’ei bona.

SHALLOW Oc, me semble qu’eth mén parent amiaue bona intencion.
SLENDER  Qu’ére atau, o se non que me pengen, te!
(Torne Anna Page)

SHALLOW Vaqui a Anna, era gentila puncéla. Que voleria vier a ester joen per amor
de vos, senhoreta Anna.

ANNA Eth dinar qu’ei ena taula; eth meén pair volerie que li hessetz aunor damb
era vosta companhia.

SLENDER  Que non me morisqui de hame; vos balhi es gracies, de vertat. (A Simple)
Anatz, amic; a tot darrer étz eth men vailet; anatz a mestrar ath mén cosin Shallow.
(Simple se’n va) Un jutge de patz pot auer a viatges besonh deth vailet d’un coneishut
son, vertat? Non e que tres vailets e un pocvau, e aquero se tardara enquia qu’era mair
sigue morta, mes, qu’ei parier. Aué eth dia viui ara manéra d’un praube gentilome.



ANNA Non tornaré a entrar sense vos, senhor; non se seiran ena taula tant que
non ajatz arribat.

SLENDER  Peth mén aunor, non minjare pas. VVos ac arregraisqui madeish, madeish,
gue se mingessa.

ANNA Entratz, senhor, vos ac pregui.

SLENDER  Que m’estimaria més romar per aciu. Forca gracies. Er aute dia en tot her
exercici d’armes damb un mestre d’escrima me hi un sét ena barba; que hérem tres
passades d’arma per un aguisat de pruhes coetes; d’alavetz enga que non posqui tier eth
bugas dera parva cauda. Per qué ganholen atau es vosti gossets? Romen ossi pera ciutat?

ANNA Me pensi que oOc, senhor, n’¢ entenut a parlar béra causa.

SLENDER  Qu’ei un divertiment que me shaute forca, més m’agarraria mes rapid ara
peleja que cap auta creatura neishuda en Anglaterra. Vos cau pour quan vedetz a un 0s
en libertat, vertat?

ANNA Oc, plan, senhor.

SLENDER O, jo que i sO avedat, e de quina manera! Vint cops & vist eth Sackerson
en libertat, e 1I’¢ agarrat pera cadia. Més es hemnes, guardatz, vos ac prometi, quan lo
ven, ensordissen a crits e idols; es hemnes, 6c ma he, non lo poden tier; qu’ei evident
que son tanben ues bésties pro léges.

(Torne Page)
PAGE Vietz, estimat senhor Slender, vietz; qu’ém en tot demorar-vos.
SLENDER  Que non voi minjar; forca gracies, senhor.

PAGE Per toti es sants, que non auetz de complir era vosta volontat; vietz, ome,
vietz. (En tot possar-lo enta her-lo auancar)

SLENDER  Non, non, se vos platz; mostratz-me eth camin.
PAGE Passatz, donc, senhor.

SLENDER  Qu’étz vos, senhoreta Anna, que li cau passar prumer.
ANNA De cap des manéres, senhor; passatz, vos ac prégui.

SLENDER Jo que non passare dauant, plan que non; non, 6c ma hé, non; non
cometeré aguesta manca de delicadesa.

ANNA Senhor, vos ac pregui.

SLENDER Que m’estimi més éster mancat de civisme que pesat. Qu’etz vos
madeisha que li hé un mau as bones formes, 0c ma hé. (Se’n van)



I
EN MADEISH ENDRET

(Entren sir Huc Evans e Simple)

EVANS Anatz enta dauant, tot dret, e demanatz peth camin qu’amie entara casa
deth doctor Caius. Aquiu traparatz a ua senhora Quickly que i servis en qualitat de
hilhuquéra, o de sirventa, o de codinéra, o d’alisaira, 0 de ruscaira, o de repassadora.

SIMPLE Plan ben, senhor.

EVANS Pos-te; encara i a quauquarren meés important, autreja-li aguesta carta.
Qu’ei ua hemna plan intima dera senhoreta Anna Page. Aguesta carta qu’ei enta
demanar-li e pregar-li que servisque es pretensions deth voste senhor dauant dera
senhoreta Anna. Anatz-i ath mes correr, se vos platz. Vau a acabar de dinar; ara mos
haran a vier eth hormatge e es pomes.

(Se’n van)



i
UA CRAMBA EN OSTAU DERA CAMALIGA

(Entren Falstaff, er Ostaler, Bardolf, Nym, Pistola e Robin)
FALSTAFF Ostaler dera Camaliga!

OSTALER  Se qué ditz eth gros monument? Gesses de parlar d’ua manéra senada e
intelligenta.

FALSTAFF Plan que oc, ostalér, me cau her enla a quauqu’un des meéns vailets.

OSTALER  Da-les eth viatge, 0 formidable Hercules; que romen, que cuelhen era
frésca. Ath trot, ath trot.

FALSTAFF Vivint aciu, estuaviare detz liures per setmana, mes o mens.

OSTALER  Qu’és un Cesar, un Kaiser, un emperaire, un empaperaire, coma volgues.
Cuelheré a Bardolf ath mén servici; daurira es botes e hara queéir eth vin. E parlat coma
cau, Hector gigantesc?

FALSTAFF Oc, hétz-ac, estimat ostalér.

OSTALER  Qu’ei dit; ja me pOt seguir. (A Bardolf) Te voi veir hént escumejar era
cervesa e apraiant eth vin. Que non ¢ qu’ua paraula; seguis-me.

(S’en va er Ostaler)

FALSTAFF Bardolf, seguis-lo. Un barman qu’ei un bon mestiér. Vé-te’n. Adishatz.
BARDOLF Qu’ei era vida qu’auia desirat tostemp.

PISTOLA  Oc ma he! Manejara era sheta?

(Exit Bardolf)

NYM Qu’a artenhut era beuenda. Non hé gracia?

FALSTAFF So content. Jo non n’¢ eth tort d’aguesta caisha de podom: eth son
panatori qu’ei tanben possible; eth son panatori qu’ei coma ua cangon facila, non cau
guaire temps.

NYM Era gracia s’esta en panar damb poc esforg.
PISTOLA  Te!, que cau éster prudent.

FALSTAFF Plan ben, senhors, que ja & leu un trauc enes talons.
PISTOLA  Per qué, donc, deishatz que se passe.

FALSTAFF Que non i a remédi; Me cau cacar eth conilh; me cau her un cambi.



PISTOLA  Es corbassi joeni les cau auer parva.
FALSTAFF Qui de vosati coneish ath Ford d’aguesta ciutat?
PISTOLA Jo de vista; qu’ei de bona familha.

FALSTAFF Eth men estimat gojat, te vau a dider a on so.
PISTOLA A dues iardes, e més.

FALSTAFF Non hesques trufaria ara, Pistola. De het, per ¢o deth vrente so a dues
iardes mes 0 mens; mes non so enes lorderes; que so en un compromis. En resumit, vo
dider que so in love dera hemna de Ford; so en tot guardar es sues distraccions; es sons
discursi, es sues obres, es sues guardades intencionades d’invitacion; jo que posqui
bastir era accion deth son estil familhar; e era ardenta votz deth son anament, enta éster
prononciada corréctament en anglés, ei “Jo so Sir Joan Falstaff”.

PISTOLA  Qu’a estudiat era sua volentat, e ’a botjat ta dehora dera aunestetat.
NYM Era ancora qu’ei prigonda; passara aguesta euforia?

FALSTAFF Ara, eth son impuls manifest amie totes es normes deth son marit; eth
qu’a ua legion d’angels.

PISTOLA  E autrestanti diables ath son darrér. E “entada era, un gojat”, digui jo.
NYM Eth humour s’aumente; qu’ei bon; Aguesti angels m’anaran ben.

FALSTAFF Vaqui ua carta que li so escrita damb toti es ets e uts; e dempus, ua auta
entara hemna de Page, qu’ara madeish ven de calar-me doces uelhadetes e de recOrrer
eth men cos damb ua guardada intelligenta. Era lum des sons uelhs venguie a daurar tan
leu eth mén lhet coma eth mén vrente majestuds.

PISTOLA Tau qu’eth solei dessts deth hiemer.
NYM Era imatge s’esta meravilhosament.

FALTAFF O, qu’a passat revista as méns encants exteriors damb ua expression
d’aviditat tan grana, qu’eth calor des sues guardades m’alugaue coma un miralh ardent.
Vaqui ua carta entada era. Tanben era tie compde dera borsa; qu’ei ua vertadera
Guyana, terra d’aur e de munificéncia. Jo sere eth crubador de taxes de totes dues, e eres
seran es mies pagadores; seran es mies Indies Orientaus e Occidentaus e jo comercare
damb es dus paisi. Tu vé-te’n, e porta aguesta carta ara senhora Page, e tu, aguesta, ara
senhora Ford. Que seram poderosi, gojats, seram poderosi.

PISTOLA  Jo, que manegi era espada, me cau convertir en un Mercuri, un Pandaro
de Troia? S’aquero se passesse qu’eth diable s’ac hésque a vier tot!

NYM Que non me voi mascarar damb aguesta baishesa; quedatz-vos era carta.
Voi mantier era conducta d’un ome de bona reputacion.



FALSTAFF (A Robin) Te, brigand, he-te a vier léu leu aguesti messatges; vola, coma
era mia barqueta de cap ara arriba d’aur. (As dus auti) Vosati, brigands, dehora d’aciu;
corretz, despareishetz coma flocs de nheu. Au, acuelhetz-vos en un aute costat, viratz-
me era esquia. Cercatz un arreces, recuelhetz es causes. Pr’amor que Falstaff vo seguir
eth deléri deth segle, guanhar fortuna coma un francés, mes que brigands, e ac hara eth
solet, sonque damb eth son page galonat.

(Se’n van Falstaff e Robin)

PISTOLA  Qu’es voltors treiguen es tons budéths! Damb ua botelha, e damb daus
trucadi, pertot sometere ath ric e ath praube. Jo voi qu’era pocha me sone, e que tu, ath
cop, te trapes mancat de tota causa, miserable turc dera Frigia.

NYM Ena mia tésta s’i calen operacions que mos autrejaran resvenja.
PISTOLA  Vo0s arténher resvenja?

NYM Oc, peth céu e peth son astre!

PISTOLA Damb era lengua o damb eth glavi?

NYM Jo? Damb totes dues causes. Que voi desnishar a Page eth perqué
d’aguest amor.

PISTOLA  E jo, madeish, & talents de condar a Ford que Falstaff, marrida creatura,
se decidis a bhailinar ara sua colometa, cuélher eth son aur, e solhar eth talamus estimat.

NYM Non deisharé heredar era causa. Ahiscaré era coléra de Page ta que
tengue es podoms. Li balharé ictericia; aguest escambi de color amie eféctes perilhosi.
Vaqui eth vertadér qué.

PISTOLA Qu’es eth diu Mart des maucontenti; jo t’ajudare; passa ta dauant.

(S’en van)



v
UA CRAMBA DETH DOCTOR CAIUS

(Entren era senhora Quickly, Simple e Rughby)

QUILCKLY M’entenes, Joan Rugby? Joan Rugby! puja entath graér, se te platz, e
guarda se ves arribar ath noste patron, eth senhor doctor Caius. Se venguesse e trapesse
a béth un en casa, I’enteneriem, coma de costum, oféner era paciéncia de Diu e er anglés
de lei.

RUGBY Vau a hér eth nhau.
(Se’n va Rugby)

QUICKLY  Ve-te’n, e jo te prometi qu’aguesta net, peth trabalh, minjaram ua bona
parva ara calor deth larer.

Qu’ei un bon gojat, serviciau, ¢o de més agradiu que pot éster un vailet en ua casa; e jo
ne responi, non hé d’espieta ne coste peleges. Eth son mager defécte qu’ei pregar de
contunh; per aguest costat qu’ei un shinhau temardut, meés cadun qu’a eth son defécte.
Deishem-ac anar. Didetz que Péir Simple ei eth voste nom?

SIMPLE Oc, a manca de un aute de milhor.

QUICKLY  E senhor Slender ei eth nom deth voste patron?

SIMPLE Justament.

QUICKLY  Qu’ei que non amie ua barbota redona coma eth coteth d’un guanter?

SIMPLE Non, plan; qu’a ua careta petita € ua petita barbeta auriola, ua barba deth
color de Cain.

QUICKLY  Un ome de dog¢ temperament, non ei atau?

SIMPLE Oc, sense cap de dobte, més que sap botjar es mans tan ben coma
quinsevolh que trapessetz d’aciu a on vos estatz enquia aquiu a on s’esta eth. Que s’a
batut damb eth gardabosc.

QUICKLY  Queé didetz! A, pro que lo coneishi; non bote eth cap atau e non va estirat
guan camine?

SIMPLE Oc, justament, qu’ei atau coma didetz.

QUICKLY  Anatz, anatz; pro que Noste Sénher non manesse pejor sort a Anna Page.
Didetz-li ath Rector Evans, que haré tot ¢0 que posca peth voste senhor. Anna qu’ei ua
bona gojata, e desiri...

(Torne Rugby)



RUGBY Anatz-vo’n! Va, que torne eth senhor!

QUICKLY  Qu’em en perilh. Corretz entad aquera porta, joen, entratz en bureu. (I
barre a Simple). Que non deu quedar guaire temps. Ep, Joan Rugby! Ep, Joan! A on es,
Joan? Vene, leu! Vé-te’n, Joan! Guarda a veir se qué li passe ath patron; me cau pour de
qué sigue malaut; veigui que non entre. (Cante) Tra, la, la, la...

(Entre eth doctor Caius)

CAIUS Qué diables cantatz?, que non me shauten es creaturades. Anatz, se vos
platz, a cercar en men buréu ua caisha verda, un cofre verd, verd.

QUICKLY  Que ja ac ¢ entenut, ja; ara madeish vo’lo hesqui a vier. Quina sort que
non i age entrat eth madeish ta cercar-la. S’auesse trapat ath joenet! Era sang que 1’aurie
pujat en cap.

CAIUS Uf, uf, peth men nom, he forca caumas. Me’n vau tath pati. A on ei eth
brigand de Rugby?

QUICKLY  Ep, Joan Rugby, Joan!
RUGBY Que so aciu, senhor.

CAIUS Etz Jan Rugby; que volia dider-vos qu’étz un Jan, Rugby. Ta dauant,
cuelhetz era espada e vietz ath men darrer entath pati.

RUGBY Qu’ei aprop d’aciu, senhor; darrér dera porta.

CAIUS Oc ma hé, me tardi massa. De qué me n’¢ desbrembat? A, quauques
erbes remedieres que son en meén buréu; per tot un regne non voleria auer-les-me
deishat.

QUICKLY  Ai, praube de jo! Ara trapara ath joenet e se metera coma ua feéra.

CAIUS O, diable! Qué i a laguens deth mén buréu? Traison! Panaires! Rugby,
hé-me a vier era espada grana!

(Emposse a Simple enta dehora)

QUICKLY  Eth meén brave senhor, padegatz-vos!
CAIUS E per qué me cau padegar!
QUICKLY  Eth joenet qu’ei un dme de ben.

CAIUS Qué i hé aguest ome de ben en meén bureu? Que non i voi cap ome de ben
en meén buréu.

QUICKLY  Per amor de Diu, non sigatz tan flematic; escotatz eth qué dera causa.
Qu’ei vengut damb un encargue deth rector Evans.



CAIUS Plan ben.
SIMPLE Oc, qu’ei vertat, senhor, enta pregar-vos. ..

QUICKLY (A Simple) Tranquil, se vos platz.

CAIUS (A Quickly) Estacatz era lengua, vos. (A Simple) Vos, condatz-me ¢0 que
s’a passat.
SIMPLE Enta pregar-li ad aguesta dauna de ben, sirventa vosta, que didesse

quauqua parauleta ara senhoreta Anna Page, en per deth mén patron, que s’i volerie
maridar.

QUICKLY  Qu’ei aquero, e cap auta causa; aquero e arren mes; mes per ¢O que he a
jo non & cap aute interes, aguestes non son es mies crabes.

CAIUS Sir Huc Evans vos a manat vier? Balhatz-me ua huelha de papér, Rugby.
(A Simple) , demoratz-vos un moment. (Escriu).

QUICKLY  (en votz baisha a Simple). Qu’ei ua gran sort qu’estongue tan tranquil. Se
se 1’auesse acodit botar-se coma ua féra, qu’aurietz vist quina espetarrada e quina
malenconia! Més, ¢a que la, joenet, haré tot ¢coO que posca peth voste senhor, pr’amor
que ¢O que i a, a tot darrér, ei qu’eth doctor francés, eth mén patron... lo posqui cridar
meén patron pr’amor que, sabetz, li suenhi era casa, li hésqui era ruscada, li hésqui es
pretzhéts dera cervesa, emplestisqui, escampi, li mestri eth minjar e eth béuer; vai, que
tot ac aprai jo.

SIMPLE Qu’ei un prétzhét plan faishuc auer de trabalhar d’aguesta sorta.

QUICKLY  Vertat? A, vos prometi que n’ei for¢a de faishuc! E lheuar-se d’ora, e
calar-se en lhet qui sap quan! Ben, ¢a que la, vos ac dideré ena aurelha, més non ne
digatz ne ua soleta paraula d’aquerd; eth mén patron tanben ei encamardat dera
senhoreta Anna, més qu’ei pariér, me’n sai deth cor d’Anna. Que non ei ne ena vosta
casa ne ena nosta casa.

CAIUS (A Simple). Vos, tocho, autrejatz aguest bilhet a sir Huc. Malapesta!,
qu’ei ua escomesa per un desfiament; li talharé era gorja en parc, e I’ensenhar¢ ad
aguest tocho de caperan a calar-se enes sues causes. Que haratz ben d’anar-vo’n; que
non serie bon que vos demoréssetz. Malapésta! Li talharé es dues aurelhes. Malapesta!
non li deisharé un solet uas que posque lancar dempus ath son gosset.

(Se’n va Simple)
QUICKLY  Per amor de Diu! Eth, que non parlaue senon peth son amic.

CAIUS Que m’ei parier per qui parlésse. Non me prometéretz qu’Anna Page
serie mia? Malapésta! Auciré ad aguest clérgue; alisti ar ostaler dera Camaliga enta
mesurar es nostes espades. Malapésta! Que voi qu’Anna Page sigue ta jo!



QUICKLY  Senhor, era puncéla vos estime, e tot se passara ben. Deishatz qu’era gent
hésque era sua parlota. Bé! Enquia e tot....

CAIUS Rugby, vietz en pati damb jo. Malapésta! Se non posqui auer a Anna
Page, acabaratz en carrér. Vietz-me ath darrer, Rugby.

(Caius se’n va damb Rugby)

QUICKLY  Co qu’auratz qu’ei un cap de carbassa. Non; jo sai se qué pense Anna SUS
aguest punt. Que non i a ua soleta hemna en Windsor que coneishe eth pensament
d’Anna mielhor que jo ¢ qu’age sus era, era influéncia que jo &, gracies a Diu.

FENTON (De dehora estant) I a béth un? Que Diu vos age.

QUICKLY  Qui pot vier? Aquero m’enquimere. Apressatz-vos ena casa, se vos platz.
(Entre Fenton)

FENTON Ola brava hemna, com vatz? Com vos trapatz?

QUICKLY  Forca ben en moment que Sa Senhoria me he era gracia de demanar-
m’ac.

FENTON Quines naues auem? Com esta era gentila senhoreta Anna?

QUICKLY  Oc, a fe de Diu, senhor, era qu’ei plan gentila, e plan conforme, e plan
doca, e plan amiga vosta; que vos ac posqui dider, gracies a Diu!

FENTON Te penses que m’en posqui gésser dera aventura? Non seran en bades es
mens trabalhs?

QUICKLY Se me cau dider-vos era vertat, tot qu’ei en poder des poténcies
celestiaus; meés, dera madeisha manéra, senhor Fenton, juraria sus er Evangeli que vos
etz estimat. Non a, Sa Senhoria, ua vorrugueta sus eth uelh?

FENTON Oc, plan, que n’¢ ua, més se qué a a veir aquero...?

QUICKLY A, senhor Fenton, qu’ei tota ua istoria! Anna ei ua creatura tan divertida!
Mes, vos ac prometi, qu’ei era mielhor gojata que menge pan. Ager parlérem pendent
tota ua ora d’aguesta vorruga. Jamés arriré tant coma ath cant d’aguesta gojata. Mes se &
de parlar damb sinceritat, la veigui massa inclinada ara malenconia, ar embelinament; jo
me pensi qu’aquero ei un bon auguri. Jo ja é acabat. Seguitz.

FENTON Magnific. La veire aué. T¢, aciu qu’as soOs enta tu. Parla en per de jo e se
la ves abans que jo, balha-li salutacions.

QUICKLY  Plan que oc qu’ac haré. Non mancarie arren més! Oc, en nom de Diu, li
parlaram, e en prumeér instant que recuelhem era nosta confidéncia li condare a Vosta
Senhoria mes causes dera vorruga, e des auti enamorats.



FENTON Plan ben, adishatz; ara qu’¢ pressa.

QUICKLY  Salutacions a Vosta Senhoria. (Se’n va Fenton) Qu’ei, de vertat, de
vertat, un gentilome leiau, més Anna non I’estime. Jo me’n sai des sentiments d’ Anna
mielhor qu’arrés. Vai, entrem. Que me sO deishat quauquarren e non sai se qué deu

gster.



\Y
DAUANT DE CO DE PAGE

(Entre era senhora Page damb ua carta ena man)

SENHORA PAGE Com! Enes dies esplendorosi dera mia beresa me podi escapar des
cartes d’amor, e ara i so expausada! A veir. (Lieg) “Non me preguntetz eth motiu deth
meén amor que senti per vos donques qu’encara qu’er amor posque demanar eth sen per
director, non lo cuelh james per conselhér. Vos que non &tz ua joeneta, jo tanpoc sO un
joenet, vaqui, donc, qu’era simpatia comence. Vos €tz alégra, jo tanben. Ha, ha!, un aute
grad de simpatia que mos estaque. A vos vos shaute eth vin d’Espanha, e a jo, madeish.
Se pot arribar en ua mager simpatia? Que n’auetz pro, senhora Page, s’ei qu’er amor
d’un soldat pot ester pro, de saber que jo t’estimi. Que non dider¢: Ages pietat de jo;
non ei aguest er estil d’un soldat. Te dideré: Estima-me. Signat: eth ton cavalier qu’a
abnegacion, dispausat a bater-se per tu damb tot un coratge ardit, sigue de dia o de nets,
o damb quinsevolh claretat. JOAN FALSTAFF” Quin herodes abominable! O, mon de
pecat e de crapula! Un 0me que non se pot tier de vielh, e encara se vo her a veir coma
un galan joenet! Quina maudida imprudéncia pot auer trapat en men anament aguest
flamenc embriac, que gause parlar-me d’aguesta manéra? O, e ne tres viatges lo so
guardat! Qué I’auré pogut dider? Qu’aui eth sen de contier era mia alegria, Diu me
n’age! De bona fe, que voi presentar ua mocion en futur parlament per ¢o dera
repression des omes. Com poire resvenjar-me d’eth? Pr’amor qu’¢ er in de resvenjar-
me, tan cért coma qu’eth son laguens ei tot claufit de podings.

(Entre era senhora Ford)

SENHORA FORD Senhora Page, que me podetz ben creir. Venguia entara vosta
casa.

SENHORA PAGE Tanben jo anaua entara vosta; paraula d’aunor. Amiatz ua cara
tota malautissa.

SENHORA FORD  Vaqui ua afirmacion que non ei de rebut. VVos posqui mostrar era
prova de qué ei ath revés.

SENHORA PAGE Ne s0 plan contenta, mes que jo vos vedia atau.

SENHORA FORD  Non, que non digui que non. Co que digui ei que poiria mostrar-
vos era prova de qué ei ath revés. O, senhora Page, conselhatz-me.

SENHORA PAGE De que se tracte, vesia?

SENHORA FORD O, vesia, se non siguesse pera petita fotesa d’un escrupul, poiria
arribar en un seti d’aunor.

SENHORA PAGE Que se hesque a penjar era fotesa, vesia, e cuelhem er aunor. Com
ei aquero? Arritz-vo’n des foteses. Qué vos a arribat?



SENHORA FORD  Se volessa anar tath lunférn sonque per ua petita eternitat, o causa
semblabla, de cOp poiria ingressar ena ordre de cavalaria.

SENHORA PAGE Qu’es de parlota, sir Alicia Ford! Vaqui un cavaliér corromput,
planvenguda mia; jo te responi de qué non aumpliries guaire loc en libre de cavalaria.

SENHORA FORD Qu’ém en tot pérder eth temps. Liegetz aquero, liegetz. Aciu que
veiratz se com me poiria guanhar eth titol. Que so decidida a mauparlar des omes grossi,
tant que me resten uelhs capables de distinguir eth volum des persones. E aquerd
qu’aguest non blasfemaue, e laudaue era modéstia enes hemnes, e rasonaue damb tanta
sabenga e gentilesa contra es causes inconvenentes, que s’aurie pogut jurar qu’es sons
sentiments s’acordauen damb es sues paraules, mes que ja me’n sai de qué non an arren
a veir e non se les pot cuélher per cap costat; vien a ¢ster, entd didé’c atau, eth psalm
numero cent damb era musica dera cangon des gonelles verdes. Per amor de Diu, quina
tempeésta a lancat sus es plages de Windsor aguesta balena qu’a eth vrente plen de tones
d’oli? Quina resvenja sera bona de hér? Me pensi qu’era mielhor facecia serie divertir-
lo damb esperances, enquiath punt qu’eth huec maudit dera concupiscéncia 1’age honut
ena sua propria hanga. Auetz vist james ua causa coma aguesta?

SENHORA PAGE  Que la so vista letra per letra, sonque qu’eth nom de Page ei en
loc deth nom de Ford. Enta padegar-te pliament d’aguest mistéri insultant, aciu qu’as
ara fraia bessoa dera tua carta; mes era tua se pot quedar damb er eretage, donques que
t’asseguri qu’era mia non i preten arren. Juraria que n’a un milenat de cartes d’aguesta
sorta, que son ja redigides, e sonque an un espaci blanc enta botar-i eth nom, que ja ne
deu auer botat meés de mil, e nosates non auem senon es escuralhas. Sense cap de dobte
les hara estampar totes ath cop, pr’amor que 1’ei pariér era ua coma era auta. Més damb
JO que non i pense, voleria mes éster ua giganta penjada jos eth monte Pehon. Al, vint
palomes luxurioses se poden arténher, abans qu’un 0me aunést!

SENHORA FORD  Moria!, tot qu’ei pariér; era madeisha carta, era madeisha man, es
madeishes paraules. Qué s’a pensat de nosates?

SENHORA PAGE Qué me sai! Léeu so temptada de pelejar-me damb era mia vertut,
e de tractar-me a jo madeisha coma a ua desconeishuda. Ara forca a auut de notar en jo
béra causa reprensibla; en non éster atau, non aurie pas vengut ar abordatge damb
aguesta insoléncia.

SENHORA FORD  Ar abordatge didetz? O, ja vos prometi que non passara deth pont.

SENHORA PAGE E jo tanben. S’arribe a arténher es escotilhes, bric més me tornare
a botar ena vela. Resvengem-mos, autregem-li cada ua un rendetz-vos;, hem veir
qu’encoratgem era sua persecucion amorosa; hem-lo passar engenhosament de promesa
en promesa, enquia qu’es soOns shivaus queden coma gatge en ¢O der ostaler dera
Camaliga.



SENHORA FORD Jo anare a mieges damb vos en totes es maleses que non
comprometen era subtilitat deth noste aunor. A, s’eth mén marit vedesse aguesta carta!,
que serie un aliment inacabable entara sua gelosia!

SENHORA PAGE Guardatz-lo; precisament arribe ara, e eth meén brave marit tanben.
Eth mén ei tan luenh dera gelosia, coma jo so luenh de balhar-li eth motiu; e me semble
qu’era distancia ei immensa.

SENHORA FORD Vos qu’étz era erosa.

SENHORA PAGE Anem a conspirar totes dues contra eth gros cavalier.
(Se retiren enta un costat)

Entren Ford, Pistola, Page e Nym

FORD Demori que non se passara arren de tot aquero.

PISTOLA  En cérts negdcis era esperanca ei un gosset sense vams que se deishe treir
era presa. Sir Joan cobege ara tua hemna.

FORD Be!, estimat senhor, era mia hemna non ei joena.

PISTOLA Les acace a totes, ara rica, ara prauba, ara joena, ara vielha, e a totes ath
cop. Cre-me, que vo minjar deth ton plat. Ford, tie compde.

FORD Qu’ei qu’estime ara mia hemna?

PISTOLA Damb ua grana rosentor des sues entralhes. Esdegatz-vos o resignatz-vos
ath papeér de sir Aclew, de testa luxurianta. Non volgatz que vos donguen un nom odios.

FORD Quin nom, senhor?

PISTOLA  Tésta cornuda, senhor. Adishatz, tie compde; non cluques es uelhs; qu’es
lairons passen de nets. Ford, au, abans que s’aprésse eth bon temps, pr’amor qu’alavetz,
eth cocut cerque eth son consonant. Vietz, senhor Nym, caporau. Credetz-lo, senhor
Page, ¢O que mos digue qu’ei vertat.

(Ges Pistola)
FORD Non m’alugare, e tiere compde d’éster ath pas.

NYM (A Page) Aguesta qu’ei era vertat. Que non ¢ talents de mentir. Eth m’a
ofensat en forca escadences. Volie que héssa era sua letra, mes jo me’n sai dera espada e
era espada me conquistara era parva en cas de manca. Qu’estime ara vosta hemna, vaqui
era question e eth que. Jo so coneishut per Nym, eth caporau; jo blagui, e tengui es
causes que digui; aguesta qu’ei era vertat; so coneishut per Nym, e Falstaff estime ara
vosta hemna. Adishatz; que non e eth vam de vener-me a basa de pan e hormatge; vaqui
era question.



(Ges Nym)

PAGE (A despart) Vaqui era qliestion, a dit. Aguest méstre qu’a un gran talent
enta botar es qliestions dera manéra que poguen damnatjar mes eth sen comun.

FORD (A despart) Qu’e¢ talents de trapar a Falstaff.

PAGE (A despart) Ena mia vida se m’a hét coneishedor un pec tant afectat e
damb un rostre de shordat.

FORD (A despart) Desnishi quauquarren que ne formara ua de grossa.

PAGE (A despart) Non crederia arren d’un coquin coma aguest, enquia e tot
s’eth rector deth poble responesse dera sua paraula.

FORD (A despart) Me semble qu’ei ua persona coma cau e un ome de sen. Ja
veiram.
PAGE (Ara sua hemna) Te, es aciu, Guida?

SENHORA PAGE Ta on vatz, Jordi? Acompanha-me.

SENHORA FORD (Ath son marit) Qué se passe, Frank estimat? A qué vie aguesta
malenconia?

FORD Jo malenconia? Que non e cap sorta de malenconia. Tornatz enta casa,
anatz.

SENHORA FORD O, solide qu’auetz béra bromassa que vos enquimére. Vietz,
senhora Page?

SENHORA PAGE Que vau damb vos. Vieratz ara ora de dinar, Jordi? (En votz
baisha ara senhora Ford) Escotatz, vedetz ad aguesta hemna que vie enta aciu? Sera era
vosta messatgéra sus er indigne cavalier.

(Entre era senhora Quickly)

SENHORA FORD (Ara senhora Page) Jo ac pensaua tanben, vos ac prometi; qu’ei
ua dauna que mos va coma anéth en dit.

SENHORA PAGE Vietz a veir ara mia hilha Anna?

QUICKLY  Solide! e com va, com s’esta era planvoluda Anna?

SENHORA PAGE Entratz damb nosates e la veiratz. Que vos auem de parlar.
(Exeunt era senhora Page, era senhora Ford e Quickly)

PAGE Quines son aguestes nauetats, senhor Ford?

FORD Non auetz entenut ¢o que m’a dit aqueth 0me? Non ’auetz entenut?



PAGE E vos non auetz entenut ¢o que m’a dit eth son companh?
FORD Qu’an parlat damb eth cOr ena man!

PAGE Que s’en vagen damb corbassi aguesti mentiders! Non pensi qu’cth
cavaliér age cap pensament d’aguesta sorta; que les a dat eth viatge ad aguesti vailets, e
eri an vengut enta acusar-lo de voler-mos hér un tort. Ara, en auer deishat eth son
servici, ja non son que dus brigands que corren per aguesti montes ara bona de Diu.

FORD Eren ath son servici?

PAGE Plan que oc.

FORD Aquerd non tre cap valor ath son avertiment. Sir Joan s’estd ena
Camaliga?

PAGE Oc que i €. S’ei vertat que cerque ara mia hemna, ja 1’ac déishi

corauments, e veiram se ne pot tréir cap auta causa qu’ua remocada.

FORD Non dobti cap dera vertut dera mia hemna, mes, ¢a que la, non me
shautarie veder-les un ath costat der aute. I a un moment qu’era confianga ei excessiua,
que non voi éster un dormeire e arrés me poira treir certanes inquietuds.

PAGE Aciu qu’auetz ar ostalér dera Camaliga que s’aprésse parlant en votz
nauta; enta her ua cara tant alegra li cau auer vin ena tésta o sos ena pocha. Que Diu vos
age, ostaler.

(Entren er ostalér e Shallow)

OSTALER  Moira, non mancarie més! Un gentildme coma tu, ua autoritat dera
justicia!

SHALLOW Vos seguisqui, senhor ostalér, vos seguisqui. Que Diu vos age mil cops,
senhor Page. Senhor Page, voletz éster des nosti? Que mos divertiram forca.

OSTALER  Didetz-li de qué se tracte, autoritat dera justicia; didetz-1’ac, mon brave
gojat.

SHALLOW D’un combat a mort, senhor, d’un dii¢l entre sir Huc, eth caperan galés, e
Caius, eth metge francés.

FORD Planvengut, ostaler dera Camaliga, me cau dider-vos ua paraula.
OSTALER  Se qué vos, estimat gojat?
(Blaguen a despart)

SHALLOW (A Page) Voletz vier damb nosati enta ved¢’c? Eth senhor ostalér ei er
encargat de mesurar es sues espades. Me pensi que les a citat a despart, pr’amor que



diden, ¢ ei vertat, qu’eth caperan non esta ta parlotes. Escotatz-me; vos vau a condar era
cangoneta.

OSTALER  Non auratz pas béth embolh judiciau damb eth mén oOste, damb eth mén
galan escuelhut?

FORD Ne peth mau de morir, mes vos autrejaré ua gerla de vin d’Espanha se
m’i presentatz, en tot dider-li que me cridi Brook. A tot darrér qu’ei per ua facécia.

OSTALER  Sarra-me era man, estimat gojat. Poiras hér era tua entrada, e es tues
ziga-zagues, ei aquero?, e eth ton nom sera Brook. A!, qu’ei un cavaliér ben alégre.
Vietz? Anem, amnes dera mia vida.

SHALLOW Que so damb vos, ostaler.
PAGE E entenut a dider qu’eth francés manejaue era espada admirablament.

SHALLOW B¢, be!, que i a causes melhor qu’aguesti artificis, senhor. Aué armatz un
gran arrabet damb es vosti intervaus, es vosti passi, es vostes estocades e qué me sai jo
qué mes. Era amna, senhor Page, era amna, senhor Page, era amna; aquero ei ¢O que
cau. Jo ¢ passat ua tempsada que, a toti quate, autant pauhicats qu’étz, vos auria enfilat
coma arrats.

OSTALER Vietz, hilhets, vietz. | anam?

PAGE Que vos seguim. Me shautarie meés veir se com s’enforismen que se com
se baten.

(Exeunt Page, Shallow e er ostalér)

FORD Se Page se vO posar coma un benedit, e repausar tranquillament ena
vertut dera sua febla mitat, jo non m’en sai tant d’embolhar-me era testa damb eth lingo.
Ager, en ¢o de Page, era mia hemna, vedec a Falstaff; ¢o que se passéc non ac sai. Ai,
ai, ai! s’a d’esclarir ¢o que i a ath hons de tot aquerd; eth men desguisament me servira
entath sondatge de Falstaff. Se la trapi fidéu, non auré trabalhat en bades; e se non n’ei,
aure obrat santament.

Exit



VI
ER OSTAU DERA CAMALIGA

(Entren Falstaff e Pistola)
FALSTAFF Non te deisharé ne un solet penny.

PISTOLA  Plan ben! Jo convertiré era térra en ua ustra, e la dauriré damb era punta
dera mia espada. Senhor, guardatz, que vos entornaré ¢co que me deishetz tanleu guanha
quauquarren.

FALSTAFF Ne un solet penny. M’auie semblat enquia ara que vos auie d’emparar eth
men credit pr’amor de qué podéssetz manlheuar sus penhores. Qu’¢ tormentat as meéns
bravi amics damb era fin d’obtier tres termes enta vos e entath voste camarada Nym e
sense era mia ajuda aurietz auut de guardar a trauers des hérs d’ua gabia coma un parelh
de monards. Que so condemnat as ahlames etérnes per auer jurat a gentilomes dera mia
coneishenca que vosati eretz soldats coratjosi e persones de valor, e quan era senhora
Britget perdec eth mange deth son ventalh, hi perjuracions de qué tu non 1’auies.

PISTOLA Non partegéeres damb jo? Non guanheres quinze pens?

FALSTAFF Que t’as tornat hol, brigand, t’as tornat hol d’imaginar que jo maridare
era mia amna a gratis? Plan, donc, s’a acabat, non t’empares meés en sir Falstaff, non so
neishut enta ester era tua forca. Ve-te’n, non te manque ua auta causa qu’un bréu
guinhauet e un shinhau de gent; ve-te’n a viuer en ton domeni de Pickt-Hacht, va. De
manera que non volies amiar ua carta per encomana mia, traidor? Tu te cales en causes
der aunor, tu, abisme de baishesal Com se compren? Sonque qu’ac posqui hér jo aquero
de sauvar era precisa delicadesa deth mén aunor, sonque jo, jo; e aquero que béth cop,
deishant de cornér era temenca deth céu, e amagant eth mén aunor jos es ombres deth
besonh, me sO vist obligat a tier astlcies, enganhes e patrifassis; e vos, brigand,
pretenetz qu’es vosti parracs, eth voste uelh de gat sauvatge, es vostes paraules de
tauerna, es vosti juraments impudics, siguen coronadi pera diadéema der aunor! Non
voletz hér ¢o que vos digui, vertat?

PISTOLA Que me vau atrendint. Qué mes se li pot demanar a un?
(Entre Robin)

ROBIN Senhor, i a ua hemna que volerie parlar-vos.
FALSTAFF Que s’apresse.

(Entre Quickly)

QUICKLY  Que balhi eth bon dia a VVosta Senhoria.

FALSTAFF Bon dia, senhora.



QUICKLY  Senhoria, se vos platz, aguest nom non me pertéque.
FALSTAFF Donques, bona gojata.

QUICKLY  Que posqui jurar que ne soO, tau que n’ére era mia mair quan
m’amainadéc.

FALSTAFF Que balhi fe ath ton jurament. Se qué vos?
QUICKLY  Li poiria jo dider a Vosta Senhoria ua paraula o dues?
FALSTAFF Dues mil; comenca, e te balharé audiéncia.

QUICKLY  Que i a, senhor, ua senhora Ford... Vietz un shinhau mes enta jo, se vos
platz. Jo m’estongui damb eth doctor Caius.

FALSTAFF Plan, ditz-me. Era senhora Ford, €?

QUICKLY  Vosta Senhoria qu’ac a comprenut perféctament. Un shinhau mes aprop,
se vos platz.

FALSTAFF T’asseguri qu’arrés mos escote. Aguesti son es méns vailets, comprenes?,
es mens vailets.

QUICKLY  Es vosti vailets? Que Diu les age e les empare en son servici.
FALSTAFF Plan; era senhora Ford! E quines naues me hétz a vier?

QUICKLY  De vertat, senhor, qu’ei ua creatura excellenta: Jesus, Jesus! Vosta
Senhoria qu’ei un shinhau hol. Qué li vam a hér? Jo prégui a Diu que vos perdone e a
nosates tanben.

FALSTAFF Era senhora Ford... a veir, era senhora Ford.

QUICKLY  Veiratz; vaqui eth com e eth qué dera qiiestion. Que I’auetz embolhada
d’ua tau maneéra, qu’ei ua causa meravilhosa. Eth més adreit de toti es cortesans que
corren per aciu, quan era cort ei en Windsor, non 1’aurie jamés pogut embolhar
d’aguesta manéra; e aquerd que non n’auiem vist pocs ne guairi per aguesti endrets de
cavaliérs e de lords e de gentilomes en carroca! Oc, paraula; carroces e mes carroces,
cartes e mes cartes, presents e mes presents; e que flairauen de vertat, semblauen toti eri
de musc; e, en roba de seda e d’aur que volatejauen armoniosament; e didien causes
elegantes, e auien vins doci coma era méu, des mes cars e delicadi; vos prometi qu’ére
enta guanhar eth cor de quinsevolh hemna. Donques ja vedetz, non poderen arténher ne
ua soleta guardadeta. A jo madeisha, aguest maitin me balheren vint angels que
tindonejauen, mes jo que desfisi a toti es angels, e de totes es formes e maneres, enta
que tornen a gésser autrament, per vies aunestes. E vos asseguri qu’eth més blagaire de
toti es cavaliérs non a pogut obtier ne tansevolh beuer, damb era, en ua madeisha copa.
E aquerd que i auie senhors Comdes; e encara mes, enquia e tot gardes deth rei.
Donques guardatz, vos asseguri qu’ada era tan li hégen es d’aciu coma es d’aquiu dela.



FALSTAFF Mes vos, se qué me hétz a vier dera sua part?, ara préssa. Condatz,
Mercuri damb pelha.

QUICKLY  Era, de vertat, a recebut era vosta carta, per ¢o que vos mane mil gracies,
e vos balhe noticies de qué eth son marit sera dehora de casa entre es detz e es onze.

FALSTAFF Detz e onze?

QUICKLY  Oc, paraula; alavetz i podetz anar e veir, ditz era, era estampa que vos
sabetz. Eth senhor Ford, eth son marit, non i sera cap. Mon Diu! era doga hemna passe
plan mau es ores damb eth son marit; aguest 0me qu’ei un gelds de cap a pes. Prauba
creatura, quina vida, qu’ei un morir.

FALSTAFF Deétz e onze! Hemna, ditz-li forca causes dera mia part. Que non i
mancare.

QUICKLY  Plan ben, plan ben dit. Més encara amii ua auta encomana enta Vosta
Senhoria. Era senhora Page vos mane comunicacions coraus, e vos ac posqui dider ena
aurelha, ei ua hemna modésta e plan vertuosa; ua dauna, guardatz s’ei pro, que non vos
mancara ara pregaria deth maitin e dera net coma cap aute de Windsor, e aquerd non ei
dider mau des auti. M’a encargat que vos didessa qu’eth son marit ges poqui viatges de
casa, mes que, totun, demore que poira trapar ua escadenca. Ena mia vida é vist a ua
hemna cabossar-se per un oOme enquia aguest extrém. Solide forga qu’auetz
embelinaments. Cohessatz-ac, te, siguetz franc.

FALSTAFF Non; t’ac asseguri. Dehora der atractiu des mies qualitats personaus, que
non & cap auta bruisheria.

QUICKLY  Benedit sigue eth voste coret!

FASTAFF  Mes didetz-me ua causa, se vos platz. Era hemna de Ford e era hemna de
Page, non s’an condat cap era ua ara auta eth son amor per jo?

QUICKLY  Vaqui que serie ua bona facecia!l Supausi que non seran tan cuertes
d’enteniment. Polida facécia, mon Diu! Més, era senhora Page volerie que li deishéshetz
a quinsevolh prétz eth voste petit page. Eth son marit qu’a agarrat er in d’auer ath petit
page; e, cértament, eth senhor Page ei un marit coma cau; que non i a ua hemna en
Windsor qu’amie ua vida tan regalada coma era senhora Page! He ¢o que vo, ditz ¢o
que VO, tot ac recep, tot ac prégue, se cale en lhet quan li va ben; era qu’ei mestressa de
tot; mes s’ac merite, pr’amor que se i a en Windsor ua hemna que pane eth cor ei era.
Cau que li manetz eth voste page; non i a remedi.

FALSTAFF Dehora, I’ac manare.

QUICKLY  Donques hetz-ac. Ja comprenetz que poira anar e vier d’un en aute de
vosati dus; e se passe GO que se passe, tietz ua paraula acordada enta conéisher es
sentiments d’un e der aute sense qu’eth gojatet age de compréner era mes minima causa;



que non ei bon que creatures atau agen eth mau ath son dauant. Era gent madura qu’a
sen, coma diden toti, plan, qu’an corrut mon.

FALSTAFF Adishatz; saludatz-les as dues. Vaqui era mia pocha, e encara te deui mes
de ¢O que posqui pagar. Petit, vé-te’n damb aguesta hemna. Aguestes naues me capviren
eth cerveth.

(Exeunt Quickly e Robin)

PISTOLA  Aguesta mala malastruga qu’ei messatgéra de Cupido; lancem es veles
ath vent, anem ara sua cérca, premanim-nos entath combat, huec! Que sera era mia
presa, o qu’er Ocean cabusse a toti.

(Ges Pistola)

FALSTAFF Tu hés dolenteries d’aguestes, vielh Falstaff? Seguis eth ton camin. Jo
treiré partit deth ton vielh cos, encara meés de ¢o qu’¢ het. Te seguissen, e dempus d’auer
lancat tant de s0s, ara que vie era ora de guanhar-ne. Gracies corpora mia vielhota. Que
parle era enveja que te formeren d’ua manéra grossiéra; s’era manéra ei agradiua, qu’ei
parier.

(Entre Bardolf)

BARDOLF Senhor, aciu baish i a un senhor que se cride Brook, que vo parlar-vos e
coneisher-vos, e I’a manat a Vosta Senhoria ua botelha de vin d’Espanha enta esdejoar.

FALSTAFF Se cride Brook?
BARDOLF Oc, cavaliér.

FALSTAFF Que puge. Planvengudes es coneishences que s’andncien damb un licor
semblable. A, al, senhora Ford e senhora Page, que ja vos tengui plan segures. Anem.
Via!

(Exit Bardolf)

(Torne a entrar Bardolf damb Ford desguisat)

FORD Que Diu vos age, senhor.

FALSTAFF E avos tanben. Volietz parlar-me?

FORD Desencusatz-me, se gausi entrar atau ena vosta aubérja sense ceremonia.
FALSTAFF Planvengut. Se qué desiratz? Ve-te’n vailet.

(Exit Bardolf)

FORD Senhor, aciu qu’auetz a un ome qu’a degalhat forca sos. Me cridi Brook.



FALSTAFF Senhor Brook planvolut, que jo desiri estacar damb vos ua prigonda
coneishenca.

FORD Mon bon sir Joan, que desiri era vosta; non que volga recéber cap
auantatge dera vosta fortuna; vos cau saber que so0, segontes tota aparenca, en ua milhor
condicion de deishar sos; e aquero ei ¢O que m’a encoratjat de béra manéra a introdusir-
me d’ua manéra que non ei bric complimentosa; pr’amor que diden que quan es sos
daurissen era marcha se daurissen totes es portes.

FALSTAFF Es sos que son un bon soldat, possen enta dauant.

FORD Plan que Oc, qu’amii un saquet de s0s que m’embarrase. Se voletz ajudar-
me a amiar-lo, sir Joan, cuelhetz-ne eth tot o era mitat pr’amor de balhar-me quauque
consolament ena mia fatiga.

FALSTAFF Sabi pas, senhor, se per quin titol me cau amiar causes vVOstes.
FORD Vos ac didere, senhor, s’auetz era gentilesa d’escotar-me.

FALSTAFF Parlatz, senhor Brook; jo seré forca content de poder-vos her quauque
Servici.

FORD Me sap degréeu dider qu’etz un ome letrat, senhor. Seré breu; vos coneishi
de hé temps, encara que, a maugrat deth men desir, non aja trapat jameés era escadenca
de dar-me a conéisher. CO que vau a desnishar-vos, m’obligue a expausar ara lum deth
dia es mies tares; mes, mon brave sir Joan, quan caletz eth uelh enes febleses que vos
hare veir, viratz er aute entara lista des voOstes; d’aguesta sorta, jo m’escapar¢ mes
aisidament dera censura, donques que mielhor que vos arrés se’n sap de ¢O normau
qu’ei pecar coma jo ac hésqui.

FALSTAFF Plan ben, seguitz.
FORD Que i a en aguesta ciutat ua senhora maridada damb un tau Ford.
FALSTAFF Plan, senhor.

FORD L’estimi de h¢ forga ans e ¢ degalhat per era damb era man traucada, vos
ac juri. Jo la seguia damb tota era perfidia der amor, cercant toti es mieis enta gesser-li
ar encontre, amorassant era mes petita ocasion de veder-la, tan solet. Non satisfét damb
es presents que li crompaua a tota ora, € autrejat forca sos ath son entorn enta saber-
me’n de quini serien es presents que 1’agradéssen. En ua paraula, la so perseguida coma
er amor me perseguie a jo; damb ua ala infatigabla. Mes, enquia e tot auér meritat
guauqua recompensa, sigue pes mies intencions sigue pes mens esforci, non n’¢ recebut
absoludament cap, se non ei qu’era experiéncia sigue un tresaur; aguest oc que I’¢
aquerit damb granes despenes, ¢ aquerd m’a ensenhat a dider que Amor coma ua ombra
hug des sos que lo perseguis e perseguis ath que hug e hug de qui lo perseguis.

FALSTAFF James auetz obtengut era promesa de que vos compladerie?



FORD Jamés.

FALSTAFF L’auetz dit quauqua causa sus aguest punt?
FORD Jamés.

FALSTAFF De quina natura siguec, donc, eth voste amor?

FORD Dera natura d’ua polida casa bastida en térra autr(; quan aquero se passe,
era lei dispause qu’un, per auer-se enganhat de loc, pérde er edifici.

FALSTAFF Meés, a qué vie aquero de hér-me aguesta confidéncia?

FORD Quan acaba, vo’n saberatz de tot, sir Joan. Dizt era gent qu’encara qu’era
semble tan sevéra quan se tracte de jo, d’auti cops era sua alegria va tant enla que la
compromet dauant dera opinion deth mon. Vaqui, fin finau, sir Joan, eth hons deth men
projecte. Vos qu’étz un ome de categoria, parlatz admirablament, étz admetut ena
societat mes escuelhuda, hetz rambalh pera vosta situacion e pera vosta persona, etz
normaument nomentat pes vostes hetes guerreres, vostes elegancies cortesanes e vosta
sabenca prigonda.

FALSTAFF A, senhor...!

FORD Que me podetz creir, e més que mes, que vo’n sapiatz ben. Aciu qu’auetz
s0s; despenetz, despenetz-les; despenetz tot ¢o qu’e; e jo, ath cop, vos manlheuare tota
era quantitat deth voste temps que calgue enta hér jogar es bataries der amor contra era
vertut dera hemna d’aguest Ford; tietz tota sorta d’engenhs dera galantaira; forcatz-la a
que se rende. Se beth un la pot véncer qu’etz vos, mes que quinsevolh aute.

FALSTAFF Serie avient ath lardor deth voste apassionament que jo ganhessa ¢o que
vos voletz possedir? Me semble qu’alistarietz un remédi plan singular.

FORD 0, entenetz ¢o que voi. Coma qu’era cuelh d’aguesta manéra era solidesa
dera sua vertut coma pedestau, eth mén cor non gause desnishar es sons sentiments. Era
me semble massa esplendida enta que jo posca lheuar james es uelhs entada era. Més se
jo campessa ath son dauant damb quauques proves irrefutables ena man, es meéns desirs
qu’aurien un precedent e un titol enta her-se a valer; alavetz la combateria enes sues
fortificacions d’aunor, de bona fama, de fe conjugau e d’autes mil defenses qu’ara me
presenten ua resisténcia massa grana. Qué me’n didetz d’aquero, sir Joan?

FALSTAFF Senhor Brook, comenci prumer per servir-me des vosti sos damb tota
franquesa; dempdus, botatz era vosta man laguens dera mia e fin finau, coma jo so un
gentilome, vos auratz ara hemna de Ford, se vos shaute.

FORD O, estimat senhor!
FALSTAFF Senhor Brook, vos digui que I’auratz.

FORD Non vo’n hescatz per ¢o des sos, sir Joan; que non vo’n mancara.



FALSTAFF Non vo’n hescatz per ¢o dera senhora Ford, senor Brook, que non vos
mancara. Que vos ac posqui dider; € un rendetz-vos qu’era madeisha m’a autrejat. Era
sua messatgéra o intermediaria gessie precisament d’aciu quan vos auetz entrat; vos
prometi que seré ena sua casa entre detz e onze. Qu’ei en aguesta ora qu’eth sOn marit,
gelds deth dimoni, a d’éster absent. Tornatz entath vespre, e ja veiratz se quina possada
I’aur¢ balhat ath voste ahér.

FORD So forga content d’auer-vos coneishut. Auetz vist béth cop a Ford,
senhor?

FALSTAFF Que se hesque penjar eth praube benedit cornut! Non lo coneishi bric.
Meés que li hesqui un tort en tot nomentar-lo praube. Diden qu’aguest gelds Cassandre a
molons d’aur; aquerd heé que jo trapa ara sua hemna d’ua nauta beresa. Jo la tieré coma
clau de cofre d’aguest benedit cornut. Que sera era mia fortuna.

FORD Voleria, senhor, que coneishéssetz ath marit pr’amor de qué me
podéssetz evitar era sua preséncia se siguesse de besonh.

FALSTAFF Que se hesque penjar aguest brigand rosegacrostes! L’espauriré de tau
sOrta que non sabera en quin corner botar-se. Botant eth paishon, suspenut en aire coma
un meteor, lo tiere moishet coma un anhéth e jocara eth cap cornut. Ja veiras, mestre
Brook, com govermaré ad aguest campanhard e tu te tieras ara sua hemna. Vene aguest
vespre de bona ora. Ford qu’ei un belitre e encara sera béra causa mes; ja pos condar des
d’aguest moment qu’ei un belitre e un cornut. Aguest véspre vene a trapar-me.

(Exit Falstaff)

FORD Quin maudit infame, miserable cinic! Que me venguen a dider encara
qu’era mia gelosia non a cap fondament! Era mia hemna I’a enviat un messatge; era ora
qu’ei fixada; er enteniment qu’ei ua causa héta. Qui s’ac aurie pogut imaginar! Guardatz
s’ua hemna enganhosa non ei pejor qu’eth lunférn! Eth mén lhet sera maculat, es mens
cofres saquejats, eth meén aunor a miques; e non n’a pro damb aguesti otratges
infamants, encara me cau suportar apelacions abominables, e aquerd dera boca d’aqueth
que m’escarnis. Quini titols! Quini qualificatius! Cridatz-me Satanas, que non ei bric
extraordinari, Lucifer, esta ben, Péir Botero, passe; e ca que la son titols e
denominacions de diables e dimonis! Més, cornut, cornut! Eth madeish dimoni non a un
nom semblable. Page qu’ei un saumet, un saumet enorme; vo fidar-se dera sua hemna,
non vo éster gelos! Més m’estimaria fidar era mia pinta a un flamenc, eth mén hormatge
a Huc, eth caperan galés; era mia botelha d’aiguardent a un irlandés, a un panaire eth
meén shivau ta que lo passegésse ath trot, que non pas era mia hemna ara sua propria
vigilancia. En cada moment era hemna cogite, romie, s’en pense mil e ua; e aquero
qu’eres se boten ena tésta, ac an d’executar; meés léu crebarien abans qu’abandonar era
tissa. Laudat sigue eth céu que me hec gelds! Qu’ei tas onze. Ja cuelheré es mies
mesures; suspreneré ara mia hemna, me resvenjar¢ de Falstaff, ¢ me n’arriré de Page.
Anem, anem, que vau mes arribar damb tres ores d’auanca qu’ua menuta tard. Cornut,
cornut! O, bé, be, be! (Ges)



Vil
EN PARC DE WINDSOR

(Entren Caius e Rugby)
CAIUS Jack Rugby!

RUGBY Senhor?

CAIUS Quina ora ei, Jack?

RUGBY Que ja ei mes dera ora, senhor, qu’eth senhor Huc auie prometut que
vierie.

CAIUS Malapésta! Qu’a sauvat era sua amna en non vier aciu. Malapésta! Jack

Rugby, s’arribe a vier qu’ére Ome mort.

RUGBY Qu’ei un ome prudent, senhor, sabie que Vosta Senhoria I’aucirie se
venguie.
CAIUS Malapésta!, que non ei tan morta ua merluca coma ne serie eth se jo

arribessa a aucir-lo. Rugby, cuelhetz era vosta espada; que voi dider-vos se com I’auria
aucit.

RUGBY Per amor de Diu! Que non sai bric hér as armes, senhor.
CAIUS Brigand, cuelhetz era vosta espada.

RUGBY Padegatz-vos; que vie gent.

(Entren er Ostalér, Shallow, Slender e Page)

OSTALER  Que Diu vos age, eth mén valent doctor.

SHALLOW Que Diu vos age, senhor doctor Caius.

PAGE Com te va, eth mén brave doctor Caius.

SLENDER Bon dia e bona ora, senhor.

CAIUS Per quin motiu étz vengudi aciu un, dus, tres e quate?

OSTALER  Pr’amor de veir se com te bates, com pares, com li respones, com vas
d’aciu enla, piques damb era punta e damb eth cantél, com hés es tues passades, com
botes estocades en terca e en quarta, e a tot darrer era flanconada. A mort, guerrer dera
Etiopia? A mort, Francesquet? A valent! Se qué ditz eth men Escolapi, eth men
Galenic? O, cor de saiic! A, que I’as rematat, valent per natura, 1’as rematat?

CAIUS Malapésta!, aguest caperan ei eth més pauruc dera térra; que non gause
treir eth nas.



OSTALER Tu qu’és un rei castelhan, un senhor P¢ir, un Rector de Grécia, eth mén
brave domaisel.

CAIUS Que vos ac demani; siguetz testimonis de se com 1’¢ demorat solet, cinc o
sies, 0 dues o tres ores, e non ei vengut.

SHALLOW Demostre qu’ei mes senat que vos, senhor doctor. Eth qu’ei eth métge
des amnes e vos eth des cossi, e se vos batietz, anarietz claraments contra er esperit des
vostes dues professions.Vertat, senhor Page?

PAGE Senhor Shallow, vos qu’auetz estat, vos madeish, un famds espadassin,
encara qu’ara sigatz un ome de patz.

SHALLOW En nom de Diu! senhor Page, vielh e tot coma ne so ara, e jutge de patz,
non posqui veir ua espada sense qu’es dits me hormiguegen. Ja podem éster jutges o
doctors o caperans, senhor Page, tostemp sauvam quauque regust dera nosta joenesa.
Que toti auem neishut de hemna, senhor Page.

PAGE Qu’ei ua grana vertat, senhor Shallow.

SHALLOW Es hets ac confirmen, senhor Page. Senhor doctor Caius, que vengui a
amiar-vos entara vosta casa; so jutge de patz. Vos qu’auetz mostrat éster un métge
sabent, e eth senhor Evans a demostrat ester un gleiser pacific e sabent. Cau que vos
amia entara vosta casa e que vos m’acompanhetz, senhor doctor.

OSTALER  Un moment, senhor jutge. (A Caius). Ua paraula, senhor minjacreatures.
CAIUS Minjacreatures! E aquerd qué vo dider!
OSTALER  Qu’ei un ndm que nosati balham ara gent valenta, mon brave companh.

CAIUS Malapesta! Jo que mengi mes creatures que non pas er Anglés! Ad aguest
dimoni embolhaire de clérgue li talhare es aurelhes!

OSTALER  Estimat brave companh, te hara ua tésta naua.

CAIUS Ua tésta naua? Qué vo dider aquerd?

OSTALER Vo dider que te demanara perdon.

CAIUS Malapésta! Oc, senhor, me hara ua tésta naua, e ben naua! Jo ac voi!
OSTALER  Jo I’obligaré a qu’ac hésque, e se non que se’n vage aquiu a on non i plo.
CAIUS Forga gracies.

OSTALER E ath dela, brave mén... Més, permetetz-me... (A despart, as auti). Vos,
eth meén convidat, eth senhor Page, e vos tanben, cavaliér Slender, anatz-vo’n toti enta
Frogmore, passant pera ciutat.



PAGE Sir Huc qu’ei aquiu, vertat?

OSTALER  Oc. Ja veiratz de quina mala encolia lo traparatz, jo i anaré camp a
trauérs, e vos hare a vier ath doctor. Esta ben atau?

SHALLOW Anem-i.
TOTI (A Caius) Adishatz, mon brave senhor doctor.
(Gessen Page, Shallow e Slender)

CAIUS Malapesta! Que voi aucir ath caperan, donques que li vo parlar, eth
presumptuds, a Anna Page, eth brigand.

OSTALER  Deishatz-lo morir, més en aguesti moments engaina era tua impaciéncia.
Lanca aigua hereda sus era tua furia e vie enta Frogmore peth camin des camps.
T’amiaré¢ en ua borda a on era senhoreta Anna ei convidada a ua taulejada e aquiu la
poiras hestejar; m’expliqui, galan mén?

CAIUS Malapesta! vos balhi es gracies per tot aquero. Malapesta! VVos estimi.
Vos haré vier ua bona clientela, toti es comdes, es cavaliérs, es lords, es gentilomes que
JO guarisqui.

OSTALER  Dera madeisha manéra jo te prometi éster eth ton antagonista prés dera
senhoreta Anna. Ei aquero?

CAIUS Malapésta! Plan ben dit, coma un libre.
OSTALER  Vietz, donc.
CAIUS Vietz ath mén darrer, Jack Rugby.

(Gessen)



Vi
CAMP ATH COSTAT DE FROGMORE

(Entren sir Huc Evans e Simple)

EVANS Amic Simple, bon vailet deth senhor Slender, didetz-me se vos platz, en
quini endrets cerquéretz ath senhor Caius que se hec passar per doctor en medecina?

SIMPLE A fe de Diu, senhor, que 1’¢ cercat peth costat de Londres, peth costat
deth Parc, pertot, peth costat der ancian Windsor, pertot, cértaments; se non ei peth cant
dera ciutat...

EVANS Vos prégui damb tot eth cor que cerquetz tanben per aguest endret.
SIMPLE Que i vau, senhor.
(Ges Simple)

EVANS Diu me n’age! Que so enforismat, e tot eth men esperit trantalhe. Se se
n’a arrit de jo, quin embelinament! Tot qu’ac veigui nere! Li dauriria eth cap damb eth
son urinau, se se presentésse era escadenca. Que Diu me benedisque!

CANTE
Ath cant dera aigua prigonda
que s’esguitle tot entenent

es madrigaus armoniosi
dera audéra deth maitin,

i hariem Ihets de roses

e sétis ath noste aubir.

Ath cant de...
Misericordia! Mésaléu senti vams de plorar!

CANTE
Madrigaus melodiosi
cantauen es auderets,

jo éra aprop de Babilonia
escotant eth son cant divin

e i auie lhets de roses



ath cant de...
SIMPLE Qu’ei aquiu, senhor, vie per aqueth costat.

EVANS Planvengut. (Cante) Ath cant dera aigua prigonda... Diu hésque
prosperar eth milhor dret! Quines armes amie?

SIMPLE Non amie armes, senhor, vaqui tanben ath mén senhor e ath senhor
Shallow que vien deth costat de Frogmore damb un aute senhor. Ara baishen per
arribent.

EVANS Balhatz-me eth vestit, se vos platz, o mielhor, sauvatz-lo enes vosti braci.

(Page, Shallow e Slender, entren e hént a veir estonament per trapar a Evans a punt
entath ddel)

SHALLOW Qui auie de dider qu’éretz aciu, senhor rector! Bon dia, bon dia, sir Huc.
Que non i a causa més estranha qu’estramuncar damb un jogaire sense daus e damb un
doctor sense libres.

SLENDER (A despart) A, doca Anna Page!

PAGE Eth céu vos sauve de tot mau eveniment, estimat sir Huc!
EVANS Que Diu, ena sua misericordia, vos balhe a toti vosati era sua
benediccion.

SHALLOW Se qué veigui? Era sciéncia e era espada? Qu’ei que les estudiatz totes
dues ath cop, senhor rector?

PAGE E tostemps tant escarrabilhat, sir Evans! Guarda que non amiar mes
qu’eth perpunt en aguest dia tant umit e maucarat!

EVANS Que i a causes e motius entad aquero.
PAGE Qu’auem vengut a cercar-vos, senhor rector, pr’amor de hér ua bona
Obra.

EVANS Plan ben; quina bona obra?

PAGE Aquiu baish auem deishat a un personatge plan respectable, qu’en auer
recebut sense cap de dobte un escarni de quauqu’un, lance a rodar tota resignacion e tota
gravetat enquia un extrém que non vos podetz pas imaginar.

SHALLOW En ueitanta ans de vida, € mes e tot, non trapé james un ome deth son
estat, dera sua gravetat e dera sua sabenca que desbrembe atau tot aquerod qu’eth se deu
ada eth madeish.

EVANS Qui ei?



PAGE Me pensi que lo coneishetz; qu’ei eth senhor doctor Caius, eth noste
celébre métge francés.

EVANS Pera volontat de Diu ¢ era ira deth mén esperit, m’estimaria més mil cops
que me parléssetz d’un plat de bolhit.

PAGE Per qué?

EVANS Tot ¢oO que eth sapie de Hipocrates ¢ de Galeno.... e ath dela ei un pec.
Vos asseguri qu’ei eth péc mes covard que podetz auer talents de conéisher.

PAGE Aposti quinsevolh causa qu’ei eth que s’auie de bater damb eth doctor.
SLENDER (A despart) A, dogd Anna Page!

SHALLOW Plan que oc; es sues armes ac senhalen. Tietz-les a toti dus. Aciu qu’ei
eth doctor Caius.

PAGE Va, excellent senhor rector, engainatz era vosta espada.
SHALLOW E vos era vosta, estimat senhor doctor.

OSTALER  Desarmem-los. E dempiis que se pelegen s’ac volen. Que sauven es sons
membres, e qu’escarnisquen er idioma anglés.

CAIUS (Baish, ath son enemic) Deishatz que vos diga ua paraula ena aurelha, se
vos platz: Per qué non me venguéretz a trapar?

EVANS (Baish) Ajatz paciéncia, se vos platz. (En votz nauta) Que i a mes dies
gu’opressions.

CAIUS Malapésta!, qu’etz un covard, un pec e un tocho!

EVANS (En votz baisha) Non balhetz motiu d’arrir ad aguesti senhors, se vos

platz. (En votz nauta) Jo dauriré eth voste cap de mesquin damb er urinau, pr’amor
d’ensenhar-vos a non comparéisher ara citacion que balhatz.

CAIUS Com s’enten, diable! Joan Rugby e vos, er ostaler dera Camaliga, qu’ei
que non I’¢ demorat enta acabar damb eth, non 1’¢ demorat en loc qu’auie dit?

EVANS Tan cért coma qu’¢ ua amna cristiana, aguest qu’ére eth loc qu’ére
indicat. Cuelhi coma testimoni ar ostaler dera Camaliga.

OSTALER  Padegatz-vos er un e er aute, Galés e Galic!, doctor des Galies e caperan
de Gales, métge d’amna e métge de co0s.

CAIUS A, vaqui ua bona historieta! Plan ben, plan ben!

OSTALER  Tranquillitat & dit!, escotatz ar ostalér dera Camaliga. SO un politic? so
subtil? SO un maquiavelic? Me cau pérder ath mén doctor? Non, que m’autrege doctrina



e medecina. Me cau pérder ath mén rector? Non, que m’alecone damb paraules e
paraboles. Balha-me era man, doctor terrenau; plan ben. Balha-me era man, doctor
celestiau; plan ben. Hilhs dera sabenca, que vos € enganhat, ar un e ar aute; vos € het
vier enta dues parts despariéres. Es vosti cors son orgulhosi, era vosta péth qu’ei ja
sauvada; qu’ua botelha de vin de Canaries acabe tot aquero; vietz, deishatz es vostes
espades en gatge. Seguis-me, ome de patz, vietz, vietz, vietz.

SLENDER (A despart) O, doga Anna Page!
(Gessen Shallow, Slender, Page e er Ostaler)
CAIUS A, ja veigui se qué s’a passat. Vos pensatz qu’ém dus pecs! A, a!

EVANS Qué vos semble? Que mos a tengut de jogalha. Desiri que sigam un
parelh de boni amics, e que mos apressem un shinhau es caps enta resvenjar-mos
d’aguest tinhds, d’aguest estrafalari, deth vil ostalér dera Camaliga.

CAIUS Malapesta! de bon grat. M’a prometut que m’amiarie en endret a on
S’esta Anna Page. Malapeésta! Se n’a arrit massa de jo.

EVANS Li daurireé eth cap. Seguitz-me, se vos platz.

(Exeunt)



IX
CARRER MAJOR DE WINDSOR

(Entren era senhora Page e Robin)

SENHORA PAGE Endauant, endauant omenet gaujds; vos auiem het seguidor, mes
que Vvos auetz tornat guida. Que vos estimatz mes, mostrar-me era via a jo, 0 campar es
talons deth voste senhor?

ROBIN Que voi meés, 0c ma he, servir-vos coma un ome que non pas seguir-lo
ada eth coma un caganiu.

SENHORA PAGE Qu’étz un petit vantaire; que ja ac veigui, damb eth temps seratz
un cortesan.

(Entre Ford)
FORD Eros encontre, senhora Page! Ta on vatz?
SENHORA PAGE O, senhor! Qu’anaua a veir ara vosta hemna. Ei en casa?

FORD Oc, e tan desocupada que vos poirie servir de parelha enes talents de
passar era estona. Me pensi que s’es vOsti marits crebéssen, vos maridarietz totes dues.

SENHORA PAGE  Oc, damb dus marits; siguetz-ne solide forca.
FORD A on vos auetz artenhut ad aguest gojatet?

SENHORA PAGE Non me’n posqui brembar deth maudit nom deth que I’autregec
ath mén marit. Com se cride eth voste senhor, gojat?

ROBIN Sir Joan Falstaff.
FORD Sir Joan Falstaff!

SENHORA PAGE Eth madeish, en persona; jamés me’n posqui rebrembar de com se
ditz. Eth mén marit e eth s’an hét tant amics... Era vosta hemna, didetz, ei en casa?

FORD Oc, que ja vos & dit que i é.
SENHORA PAGE Permetetz-me, senhor, m’emmalautisqui quan non la ¢ dauant.
(Exit era senhora Page e Robin)

FORD A eth cap sancer Page? A es uelhs enta guardar? A un ombra d’ésme
naturau? Solide que tot aquerd ac a en bades, que non li servis d’arren. Mon Diu!
Aguest brigand se harie a vier ua carta a vint legues damb era madeisha facilitat qu’un
canon capite a vint passes. Page servis es combinasons dera sua hemna, li balhe
temptacions e ocasions ara sua holia. E ara, té, era s’en va de cap a casa, amiant ath



vailet de Falstaff. Que non ei dificil d’endonviar era imminéncia d’ua tempesta. Eth
vailet de Falstaff damb era! O, es conspiracions que son ben tramades! Tot qu’ei a
mand, e es nostes hemnes revoutades se condemnen amassa. Plan ben, jo te susprenere.
Jo balharé coma acabada era tortura ara mia hemna; Estarnare eth vel de vertut dera
senhora Page, proclamaré que Page ei un Acteon, e de bon grat, e toti es vesins
testimonis dera mia ira, exclamaran: Aquero ei un ome! (Sone eth relotge). Eth relotge
me balhe eth senhau; era seguretat que n’¢ der aher, justifique es mies recérques. Quan
aja trapat a Falstaff m’autrejaran mes laudances que paraules; e tan cért coma qu’era
térra ei solida, Falstaff ei ena mia casa. Anem-i.

(Entren Page, Shallow, Slender, er Ostalér, sir Huc Evans, Caius e Rugby)
SHALLOW Plan content de trapar-vos, senhor Ford.

FORD Plan ben; excellenta companhia, peth mén nom. En casa me demore un
minjar excellent; vietz toti a dinar damb jo, se vos platz.

SHALLOW Per ¢o que h¢ a jo, que m’auratz de desencusar, se vos platz, senhor Ford.

SLENDER  Que m’auratz de desencusar tanben a jo. E acordat que dinariem damb
era senhoreta Anna, e non i mancaria per mes sos des que podessa dider.

SHALLOW Qu’ei que sajam un maridatge dera senhoreta Anna Page e eth mén cosin
Slender, e aué mos an de balhar era responsa.

SLENDER  Demori que me favoriratz, pair Page.

PAGE Completament, senhor Slender, me declari eth voste favoridor. Més era
mia hemna, senhor doctor Caius, ei absoludament ath voste favor.

CAIUS Oc, malapésta! e era gojata m’estime; era mia majordoma Quickly me
n’a het a saber de tot aquero.

OSTALER  Ep, e qué me’n didetz deth joen senhor Fenton, que dance, camine a
camalhardades, a ua joenesa esplendida, he versi, ditz paraules polides e ei embaumat
de totes es flaires d’abriu e de mai? Qu’ei pariér, ei eth qui se la hara a vier; era sort
qu’ei deth son costat; ei eth qui se la hara a vier.

PAGE Jamés damb eth mén consentiment, vos ac prometi. Aguest domaisél non
a un so horadat; Apertenguec ara colha deth prince nocejaire e de Poins; qu’ei d’ua
esfera massa nauta, sap massa. Non, que non se valera des mens dits enta aganchar era
ua damb era auta es miques dera sua fortuna. Se cuelh ara mia hilha, que la cuelhe sense
dot. Es mens sos demoren eth mén consentiment, e eth mén consentiment non ei per eth.

FORD Aumens vietz quauqui uns de vosati a dinar damb jo. Sense compdar
damb era milhor parva, vos divertiratz. Que voi mostrar-vos a un monstre; auetz d’éster
des nosti, senhor Page; vos tanben ne seratz, estimat doctor, e vos, madeish, sir Huc.



SHALLOW Adishatz, donc; forca divertiment. D’aguesta manéra hestejaram melhor
ena casa deth senhor Page.

(Exeunt Shallow e Slender)
CAIUS Joan Rugby, entornatz-vo’n enta casa; que viere leu.
(Exit Rugby)

OSTALER  Adishatz, coOrs estimats; me’n vau a trapar ath mén noble cavaliér
Falstaff, e a béuer, ena sua companhia, vin de Canaries.

(Ges er Ostalér)

FORD (A despart) Me semble que jo abans li mestrare ua botelha que lo hara
dancar. Vietz, estimatz senhors?

EVANS Anem damb vos a veir ath monstre.

(Exeunt)



X
UA CRAMBA EN CO DE FORD

(Entren era senhora Ford e era senhora Page)

SENHORA FORD  Vietz, Joan, Robert.

SENHORA PAGE  Guardatz! E eth tistér dera ruscada?

SENHORA FORD  Non vos cau pour; Robin, ara pressa.

(Entren vailets damb un tister)

SENHORA PAGE  Hétz leu, vietz, vietz.

SENHORA FORD  Deishatz-lo aquiu.

SENHORA PAGE Balhatz es vostes ordes as vailets; ja manque poc de temps.

SENHORA FORD Brembatz-vo’n ben de ¢0 que vos € manat, Joan, € vos tanben,
Robert. Estatz-vos a punt aquiu laguens, ena porta dera cramba dera cervesa, e quan
m’entenetz que cridi, ara pressa, vietz de seguit; vos cargaratz enes espatles aguest
tistér, sense trantalhar, sense posa; e alavetz vo’lo hétz a vier entath ruscader, entath prat
de Datchet; vo’lo hétz a vier ¢ lo uedatz en redon ena hossa que i a ena arriba deth
Tamesis.

SENHORA PAGE Ac haratz punt per punt?

SENHORA FORD Les ac & dit e repetit, que saben era lecon de memoria. Gessetz e
vietz tanléu vos crida.

(Exeunt es vailets)

SENHORA PAGE Al vaqui ath petit Robin!
(Entre Robin)

Com va espieta? Quines naues amies?

ROBIN Sir Joan, eth meén patron, ei ena porta deth darrer. Senhora Ford, que
desire era vosta companhia.

SENHORA PAGE  Guardatz-me gentil pipotet, mos sauvaratz fidelitat?

ROBIN Oc, vos ac juri; eth mén senhor non sap qu’étz aciu. Enquia e tot m’a hét
ua menaca dera mia libertat enta tostemp se vos didia es naues; donques que m’a
assegurat que me darie eth viatge enta tota era vida.

SENHORA PAGE Qu’és un bon gojat. Era tua discrecion te vestira; aguest pas t’a de
valer ues cauces e un gipon; mes, vau a amagar-me.



SENHORA FORD Anatz. Ve-te’n a dider-li ath ton senhor que so soleta. Senhora
Page, brembatz-vo’n deth voste papér.

(Exit Robin)
SENHORA PAGE T’ac prometi. Se lo maumeti, fiula-me.
(Exit era senhora Page)

SENHORA FORD Anatz-vo’n, anatz-vo’n. Ja corregiram aguesti maus umors,
aguesta grossa esponja amarada. Que li cau ensenhar a distinguir es palomes des
gralhes.

(Entre Falstaff)

FALSTAFF Joia divina, t’¢ artenhut? Ara me poiré¢ morir sense racacor. Que ja €
viscut pro. Aguest qu’ére eth térme dera mia ambicion. O, moment de benauranga!

SENHORA FORD O, sir Joan estimat!

FALSTAFF Senhora Ford, jo que non sai mentir, non sai vantar. O! senhora Ford; que
vau a cométer un pecat, per un desir que se m’escape; voleria qu’eth voste marit
siguesse mort e acogat! T'ac digui dauant deth senhor des senhors, te haria era mia
senhora.

SENHORA FORD Jo, vosta “mia senhora”, sir Joan? Per amor de Diu, que serie ua
“mia senhora” plan escanaulida.

FALSTAFF Qu’era cort de Franga ne presente a ua que se te posque comparar. D’aciu
estant veigui se com eth ton uelh egale er esclat deth diamant, qu’as es celhes enarcades
dera manera precisa que cau enta sostier era cofadura que s’estile enes retraits, era
cofadura damb es vels, tota sorta de cofadura de punt de Venecia.

SENHORA FORD Un simple mocador, senhor Joan; aguesta qu’ei era soleta
cofadura que me va ben ena cara, € non vos pensetz que massa.

FALSTAFF Que ties traidoria quan parles atau. Series ua perfécta dauna dera cort,
botes eth pé damb ua fermetat que darie un caminar perfécte s’amiesses un vestit damb
semicercles. Jo coneishi pro ben ¢o que series, se non s’i auesse trauessat era fortuna
enemiga. Més era natura qu’ei amiga tua; vai, que cau qu’ac arreconeishes.

SENHORA FORD  Credetz-me, non i a arren en jo de ¢o que didetz.

FALSTAFF Qué ei, donc, ¢o0 que m’obligue a estimar-te? Déisha-me convencer-te de
qué i a en tu quauquarren extraordinari. Te; jo que non posqui dider floreta per aciu,
floreta per aquiu, coma aguesti domaiséls ensucradi qu’an tota era mina de hemnetes
desguisades d’omes, e qu’exalen meés perhums qu’ua botiga d’erbolari en l0c des erbes
fresques. Non, que non posqui; meés t’estimi, non estimi senon a tu, e t’ac merites.



SENHORA FORD Al, non me tradidatz, sir Joan! Me cau pour de qué estimetz ara
senhora Page.

FALSTAFF Madeish serie que diguéssetz que m’agrade passejar per dauant dera
porta d’un creditor, costat més odids enta jo qu’era gorja d’un dia de calor.

SENHORA FORD  Oc, ei vertat, eth céu se’n sap de com vos estimi, € un dia 0 un
aute vo n’encuedaratz.

FALSTAFF Persevéra en aguesti boni proposits, que jo me’n haré meritant.

SENHORA FORD E jo vos digui que vos les meritatz, pr’amor que se non, jo non les
auria hargat.

ROBIN (Darrer deth teatre) Senhora Ford! Senhora Ford! Vaqui ara senhora
Page, tota roia, tota panteishant, damb era guardada trebla, que volerie parlar-vos de
sequit.

FALSTAFF Cau que non me veigue; m’amagare darrér deth ridéu.

SENHORA FORD  Oc, per caritat; aguesta hemna qu’ei era malicia personificada.
(Falstaff's’amague. Entren era senhora Page e Robin) Qué se passe? Qué se passe?

SENHORA PAGE O, senhora Ford! Qué auetz hét? Qu’étz desonorada, perduda,
perduda, perduda sense sauvacion.

SENHORA FORD Meés, qué ei aquero, estimada senhora Page?

SENHORA PAGE O, bon Jesus! Qu’ei impossible, senhora Ford! Auent un marit
tant aunést e cabal, balhar-1i un semblable motiu de sospecha!

SENHORA FORD  Quin motiu de sospecha?
SENHORA PAGE  Quin motiu de sospecha! Hétz memoria. Com m’auetz enganhat!
SENHORA FORD  Qué vo dider aquero!. Per amor de Diu a on vatz a parar!

SENHORA PAGE Hemna, eth voste marit arribara de seguit, damb tota era justicia
de Windsor ara cérca d’un gentilome, que sivans eth ditz, ei ena sua casa en aguesti
moments (sense que vos li hescatz cap oposicion) pr’amor de profitar era sua abséncia
d’ua manera criminau. Qu’etz perduda!

SENHORA FORD (A despart) Parlatz mes naut. (En votz nauta) Demori qu’aquero
non se passara.

SENHORA PAGE Pro que non siguesse vertat qu’auéssetz un ome aciu! Co qu’ei
cert, aumens, ei qu’eth voste marit vie a cercar-lo, acompanhat de mieja poblacion. Jo
que me sO auancat enta balhar-vos er avis; se vos credetz innocenta, que ne sere plan
contenta. Més se de vertat auetz a quauque amic ena vosta casa, que gesque, que gesque
coma mes leu mielhor. Non vos demoretz embadoquida; hétz que vos tornen es sentits,



defenetz eth voste nom, o didetz-vos adiu enta tostemp de tota satisfaccion pendent era
vosta vida.

SENHORA FORD Qué me cau her, amiga estimada! Que i a un gentilome ena mia
casa, € m’espauris, mes qu’eth mén desaunor, eth perilh que lo menace. Balharia mil
liures enta que siguesse dehora de casa.

SENHORA PAGE  Oc ma he! Deishatz correr eth voste balharia, balharia; vaqui eth
voste marit que s’apresse. Sabetz se com her-lo huiger? Non I’amaguetz laguens de casa,
de cap des manéres! Com m’auetz amiat enganhada! Més, aquiu que veigui un tister.
S’ei d’ua mida avienta, lo podem méter en eth. Lo caperaram damb roba lorda, coma se
la manessetz tara ruscada. Precisament ara ei quan se hen aguesti pretzhéts; manatz-lo
mejangant era vosta gent entath prat Datchet.

SENHORA FORD Qu’ei massa gros enta que i capie. Qué sera de jo?
(Entre Falstaff)

FALSTAFF Deishatz-m’ac sajar; deishatz-m’ac sajar; ua prova! Plan que i caberg, oc.
Seguitz eth conselh dera vosta amiga. Que i cabere.

SENHORA PAGE Com! Sir Joan Falstaff! Cavalier, atau complitz ¢o que didie era
vosta cartal

FALSTAFF T’estimi, non estimi senon a tu; ajuda-me a gésser d’aciu, deisha que me
bota aquiu laguens... James...

(Entre en tister, s’i cale e lo capéren damb roba lorda)

SENHORA PAGE Robin, ajuda-mos a caperar ath voste senhor. Cridatz as vosti
vailets, senhora Ford. A, cavaliér traidor!

SENHORA FORD Ep Joan!, Robert, Joan! (Exit Robin. Entren es dus vailets)
Cuelhetz, hétz-vos a vier aguesta roba lorda, passatz ua pérga pes dues anses; mon Diu,
be n’étz de caumosi! Amiatz-lo entath ruscader, en prat Datchet; Leu, léu, ath mes
correr!

(Entren Ford, Page, Caius, sir Evans)

FORD Apressatz-vos, se vos platz. S’¢ sospechat pégament, vos arreconeishi eth
dret de trufar-vo’n de jo; non m’estauvietz, se siguesse atau, es repotecs, que les aure
meritadi. Posatz-vos! Enta on amiatz aquero?

ROBERT Entath ruscader, plan.

SENHORA FORD Be! Quin besonh n’auetz de saber enta non I’amien? Son aguesti
es vosti ahérs? Non mancarie senon que vos ocupéssetz dera ruscada!



FORD Ac amiatz enta lauar? Se jo podessa lauar madeish era mascara deth meén
nom! Cornut, cornut, un vertader cornut, ja vos responi; e enquia e tot cornut nauéth,
d’aguesta tempsada. (Exeunt es vailets en tot her-se a vier eth tister) Senhors, aguesta
net e soniat; ja vos condaré eth mén somi. Comencem per cercar es mies claus; aciu que
son. Pujatz, anatz d’un costat en aute, visitatz es mies crambes, flairatz pertot; eth noste
vop qu’ei en param, ne sO segur; deishatz que barra aguesta gessuda. E ara hétz ua
batuda pera closa.

PAGE Planvolut senhor Ford, padegatz-vos; que vos hétz escarni a vos madeish,
aquero qu’ei massa.

FORD Que m’ei pariér, senhor Page, que m’ei parier. Pugem, senhors; vos
divertiratz. Seguitz-me, senhors.

EVANS Tot aquero son visions, e gelosies fantasmagoriques.

CAIUS Malapesta! non ei aguesta era moda de Franga; en Franca non i a gelosi.
PAGE Seguim-lo, senhors, donques qu’eth ac vo; guardem eth resultat des sues
inquisicions.

(Evans, Page e Caius,exeunt)
SENHORA PAGE Non vos semble era comédia doblament divertida?

SENHORA FORD  Sabi pas a quin des dus s0 meés contenta d’auer atrapat, s’ath mén
marit o a sir Joan.

SENHORA PAGE Quines angoishes & passat quan eth senhor Ford a preguntat se
qué i auie en tister!

SENHORA FORD Me cau pour de qué non s’age de lauar ada eth tanben. Que
I’auram hét un servici, enviant-lo a cuélher un banh.

SENHORA PAGE Que lo pengen ad aguest brigand que non pense senon en
gorrinaries; voleria veir a tota era gent dera sua raga passant aguestes angonies.

SENHORA FORD Dilhéu eth mén marit aura auut beth motiu particular enta
sospechar que sir Joan ere aciu. Jamés 1’¢ vist damb ua gelosia tan dehora de mida.

SENHORA PAGE Ja traparé era manéra de saber-me’n: més encara mos auem de
divertir a cargue de Falstaff. Era sua febre de libertinatge non se guarira damb aguest
solet remedi.

SENHORA FORD Li manaram ara senhora Quickly, aguesta péga espelhandrada,
enta desencusar-mos de qué 1’agen lancat ena aigua, e autrejar-li ua naua esperanga que
li sera motiu de un aute correctiu.



SENHORA PAGE Ben pensat. Balhem-li un rendetz-vos, deman tas ueit, enta que
vengue a recéber ua compensacion.

(Tornen a entrar Ford, Page, Caius e sir Huc Evans)

FORD Que s’a honut, dilhéu eth péc s’a vantat de causes qu’éren més enla deth
son aubir.

SENHORA PAGE  Entenetz?

SENHORA FORD  Oc, 0c, caratz. Senhor Ford, me tractatz d’ua manéra gentila, non
ei vertat?

FORD Oc, oc, senhora.

SENHORA FORD Diu hésque qu’es voOstes accions siguen melhores qu’es vosti
pensaments.

FORD Anatz-vo’n.
SENHORA PAGE Senhor Ford, que vos auetz het un magre servici.
FORD Plan, plan, que s0 jo que n’amii era pena.

EVANS Se i a quauqu’un laguens dera casa, enes crambes, enes cofres, enes
armaris, qu’eth céu non me perdone es pecats eth dia deth Judici Finau.

CAIUS Malapesta! Jo digui madeish. Non i a un arrat.

PAGE Vai, vai, senhor Ford! Non vos hé vergonha? Quin mau esperit, quin
dimoni vos a calat ena testa semblables pensades? Non voleria cuélher ua malautia
d’aguesta sorta, ne per toti es tresaurs deth castéeth de Windsor.

FORD Que so estat colpable, senhor Page; e pagui era pena.

EVANS Qu’¢tz malaut per auer ua mala consciéncia. Era vosta hemna ei ua dauna
tant aunésta que se la pot escuélher entre cinc mil e enquia e tot entre cinc centes.

CAIUS Malapesta! Qu’a tot er anament d’ua hemna que s’estime.

FORD Mielhor que sigue atau. Senhors, vos & prometut un dinar. Vietz;
mentretant haram un torn peth parc; desencusatz-me, se vos platz. Ja vos condare se per
qué siguec tot aquero. Anem, hemna mia; anem, senhora Page; desencusatz-me, se vos
platz. Vos ac demani de tot cor, desencusatz-me.

PAGE Anem, senhors, entrem. Oc ma he, lo botaram coma un sant Latzér. Jo,
dera mia part, vos convidi a esdejoar deman, ena mia casa, e dempus a cagar audeths.
Qu’¢ un falcon admirable enta anar peth bosc. D’acord?

FORD Completament.



EVANS Se n’i va un, jo que ser¢ eth dusau dera colha.
CAIUS Se n’a un o dus, jo que ser¢ eth tresau.

FORD Senhor Page, vietz, hétz-me eth favor.
(Exeunt. Evans e Caius demoren solets)

EVANS E vos, hétz-me eth favor de brembar-vo’n d’aqueth maganhaire ome roi
dera Camaliga.

CAIUS Oc, oc, de tot cor.
EVANS Aguest maganhaire ome roi des arridalhades e facécies.

(Exeunt)



Xl
UA CRAMBA EN CO DE PAGE

(Entren Fenton e era senhoreta Anna Page)

FENTON Veigui que jamés ena mia vida poire arténher era bona afeccion de ta
pair. Non persutes, donc, a adrecar-me-i, Anneta mia.

ANNA Mon Diu!, donques com ac haram?

FENTON Ages era adretia d’obrar peth ton compde. Eth bote coma obstacle era
mia nauta neishenca; se pense que jo sonque Vvoi reparar, damb es sons cabals, eth
rambalh dera mia fortuna. Encara trape d’auti motius de brega: me balhe era colpa des
enventides parelhes que damb eres viui, e sostie qu’ei impossible que jo te considera de
ua auta manera que d’un eretatge.

ANNA Dilheu a rason.

FENTON Non; ac juri dauant deth ceu, per tota era mia felicitat deth futur. Qu’ei
cert, ac cohessi, qu’es cabals de ta pair sigueren eth prumér motiu que m’encaminéren a
aufrir-te es méns aumenatges; mes, quan héja per manéra d’agradar-te, de seguit te trapé
forca mes valuosa qu’er aur amonedat, o es riqueses que se sarren laguens des saques; €
ara ja non voi mes fortuna qu’era de gaudir-te.

ANNA Planvolut senhor Fenton; a maugrat de tot, non vos cansetz de recercar
era benvolenca deth men pair; senhor Fenton, calatz-vos en aguest ahér sense posa.
S’era vosta sollicitud e es pregaries mes umiles non 1 poden arren, alavetz... alavetz,
escotatz ua paraula.

(Se retiren enta un costat pr’amor de parlar)
(Entren Shallow, Slender e era senhora Quickly)

SHALLOW Senhora Quickly, interrompetz eth colloqui; eth mén parent desire blagar
peth son compde.

SLENDER Ca que la, conven que balha eth cop. Endauant, que sonque ei guestion
d’alugar-se un shinhau.

SHALLOW Non vos espaurigatz, cosin.
SLENDER O, era que non m’espauris; era arai; sonque se passe que me cau pour.
QUICKY Escotatz, eth senhor Slender volerie dider-vos dues paraules.

ANNA De seguit so damb eth. Eth qu’ei er escuelhut deth mén pair. (A despart)
Tres centes liures de renda non se meriten poques ne guaires manies e ridiculs!



QUICKLY  E com se trape er estimat senhor Fenton? Ua parauleta, deishatz que vos
digue ua parauleta.

SHALLOW S’aprésse. Coratge, cosin mén. O, gojat, tu auies un pair. ..

SLENDER  Jo auia un pair, senhoreta Anna. Eth men cosin vos poirie condar istories
plan divertides. Plavolut cosin, condatz-li, vos ac pregui, ara senhoreta Anna, era istoria
des dues auques qu’eth mén pair embarréc en un corrau.

SHALLOW Senhoreta Anna, eth mén cosin vos estime.

SLENDER Oc, vos estimi més qu’a quinsevolh auta hemna deth Comdat de
Glocester.

SHALLOW Vos hara viuer damb toti es aunors degudi ara vosta categoria.

SLENDER  Que ne responi jo, e per ¢o que tanh ad aquero non cranhi a quinsevolh
linhatge, laguens dera ordre d’escudaria.

SHALLOW Que portara ena caisha noviau cent cinquanta liures.
ANNA Mon brave senhor Shallow, deishatz que me hestege eth madeish.

SHALLOW Gracies, de vertat, gracies per aguest encoratjament. Cosin, Anna vos
cride; vos deishi heér.

ANNA Senhor Slender?
SHALLOW Senhoreta Anna?
ANNA Explicatz es vostes volontats.

SLENDER  Es mies volontats! A, a!, me hetz gracia! Peth favor deth ceu encara non
sO pro malaut enta her testament e dictar es mies volontats.

ANNA Vos demani solet se qué voletz de jo.

SLENDER  Per ¢o que he a jo, a jo en persona, que non voi arren, 0 coma molt, plan
poca causa. Eth voste pair e eth mén oncle an hét quauque acord e s’era causa a capitada
m’anara d’aquero mes ben, e se non, qué i va’m a hér! Sort entad aqueth que 1’age! Eri
vos poden explicar mielhor que jo er estat dera guestion. Guardatz; demanatz-’ac ath
voste pair; vaqui qu’arribe.

(Entren eth senhor e era senhora Page)

PAGE Ola, estimat Slender! Estima-lo, Anna, hilha mia. Com, se qué veigui?
Qué i hé aciu eth senhor Fenton? Senhor, me hetz ua vertadera ofensa en non deishar en
patz era mia casa. Ja vos didi, se non m’enganhi, qu’¢ dispausat dera mia hilha.

FENTON Senhor Page, non vos aluguetz.



SENHORA PAGE Mon brave senhor Page, deishatz d’importunar ara mia hilha.
PAGE Que non ei enta vos, era gojata.
FENTON Senhor, me volerietz escotar?

PAGE Non, planvolut senhor Fenton. Entrem, senhor Shallow; entrem, Slender,
hilh mén. Senhor Fenton, vos, sabedor coma n’¢tz des méns projectes, m’ofensatz.

(Exeunt Page, Shallow e Slender)
QUICKLY (A Fenton) Parlatz damb era senhora Page.

FENTON Planvoluda senhora Page, en tot estimar ara vosta hilha d’ua manéra
absoludament aunorabla me creigui obligat a sostier es mies pretensions sense posa, a
maugrat des trebucs, es remocades e es conductes agressiues. Hétz-me eth favor de
protegir-me.

ANNA Mair mia, non me maridetz damb aqueth badoc.

SENHORA PAGE Que non ei aguest eth meén desir, vos cérqui un marit de forca
milhor qualitat.

QUICKLY  Qu’ei eth meén patron eth doctor.

ANNA Per amor de Diu! Que m’estimaria més éster acogada 0 veder-me
perseguida d’ua ploja d’arravets.

SENHORA PAGE Vai, non vo’n hescatz!, senhor Fenton, que non seré era vosta
amiga ne era vosta enemiga. Me’n saberé de s’era mia hilha vos estime, e ¢0 que gesque
d’aguest particular, decidira era mia conducta. Enquia alavetz, adishatz, senhor; que cau
gu’Anneta entre en casa; se non, sa pair rondinarie.

(Exeunt era senhora Page e Anna)
FENTON Adishatz, estimada senhora; adishatz, Anneta.

QUICKLY  Aquero qu’ei obra mia; Vai, li didi, volerietz sacrificar ara vosta hilha a
un péc o a un metge? Ac vedetz, senhor Fenton? Qu’ei 0bra mia.

FENTON Te balhi es gracies, e te prégui qu’aguesta net cerques ua escadenca enta
autrejar aguest aneth ara mia estimada Anneta; e queda-te aquero per ¢o deth trebalh.

(Exit)

QUICKLY  Ve-te’n, e qu’eth céu te balhe bona sort. Qu’ei un tro¢ de pan. Ua hemna
passe a trauérs deth huec e dera aigua enta servir a un ome atau. Ca que la, jo voleria
qu’eth mén patron artenhésse ara senhoreta Anna, o dilheu voleria que 1’artenhésse eth
senhor Fenton? Que haré tot ¢o que posca per toti tres, pr’amor que les ac prometi, e
tiere era mia paraula, mes particularament quedaré ben damb eth senhor Fenton. Ara



que i pensi, es dues senhores m’an balhat un aute encargue entath cavaliér sir Joan
Falstaff. Be ne so de péga d’embadoquir-me atau.

(Exit)



X1l
UA CRAMBA EN OSTAU DERA CAMALIGA

(Entren Falstaff e Bardolf)
FALSTAFF Bardolf!
BARDOLF  Ath voste servici.

FALSTAFF Ve-te’n a cercar ua gerla de vin d’Espanha; e cala-i ua torrada enta jo.
(Ges Bardolf) E viscut tants ans entd que m’amien laguens d’un tistér coma un molon
de lorderes e enta éster langat en Tamesis? Plan ben, plan ben! Se m’expausi bric més a
semblabla aventura que se hésquen a vier eth mén cervéth enta coquilhons, e que los
balhen a un gosset coma aninds de comengament d’an. Es panaires m’an vessat en
canau damb tan poc racacor coma s’auessen estofat un reng de caderets encara cecs. E
per ¢o des mies dimensions se pot imaginar un se me cabussi damb guaira rapiditat.
Encara qu’eth hons auesse estat baish de tot deth lunférn, i auria arribat. Erosament era
aigua non ere abondiua, e en aqueth costat ere plia de sable. Que m’auria estofat; ei ua
mort qu’¢ en odi, pr’amor qu’era aigua diden que te va holant, e guarda quina mina
auria het quan siguessa holat; ua vertadéra montanha de carn passada.

(Torne Bardolf damb eth vin)
BARDOLF Que i aerasenhora Quickly, senhor. E vo parlar-vos.

FALSTAFF A, a! Botem prumér un shinhau de vin d’Espanha ena aigua deth
Tamesis. Qu’¢ eth vrente tan gelat coma s’auessa avalat boles de carn hétes de nheu
coma se siguessen pilules enta refrescar-me es arnelhs. Didetz-li que vengue.

BARDOLF Entratz, brava senhora.
(Entre Quickly)
QUICKLY  Damb eth voste permis. Desencusatz-me. Bon dia, Senhoria.

FALSTAFF He-te a vier totes aguestes copes; premanis-me un bol de vin d’Espanha
damb sucre.

BARDOLF Damb ueus, senhor?

FALSTAFF Non; solet e naturau. que jo non voi seme de poric laguens dera mia
beuenda.

(Exit Bardolf) Qué auem?

QUICKLY  Ara bona fe, senhor, que vengui a trapar a Vosta Senhoria de part dera
senhora Ford.



FALSTAFF Era senhora Ford? Que ne so plan ressentit; quin rambalh; qu’¢ es
laguens inondats.

QUICKLY  Per amor de Diu! Ai, senhor, que non n’a eth tort era senhora; qu’an estat
es sons vailets, que s’an enganhat enes sues ordes.

FALSTAFF Jo tanben me so enganhat en fidar-me dera hola promesa d’ua hemna.

QUICKLY A, senhor! qu’ei en un mar de 1érmes; se la vedéssetz se vos trincarie eth
cor. Eth son marit va aguest maitin a cacar audeths; era vos pregue que vengatz un aute
cOp ena sua casa entre nau e détz. M’a encomanat que vos ac hesca a saber ath mes
correr; jo vos prometi que vos padegara dera vosta mala ventura.

FALSTAFF Plan ben, que so d’acord de tier-li ua auta visita. Didetz-li que reflexione
ben, qu’'un ome non a preétz. Que considere era sua fragilitat, e valore era mia
excelléncia.

QUICKLY  L’ac didere, senhor.

FALSTAFF Non vo’n desbrembetz. Entre ueit e nau, non ei atau?
QUICKLY  Entre ueit e nau, senhoria.

FALSTAFF Plan ben; anatz-vo’n; que se’n pot fidar.

QUICKLY  Qu’era patz sigue damb vos, senhor.

FALSTAFF M’estone que non campe eth senhor Brook; m’auie demanat que lo
demoressa aciu; es sons sos me tien eth cor panat. A!, aciu que 1’auem.

(Entre Ford)
FORD Diu vos age, senhor.

FALSTAFF Com vatz, senhor Brook? Vietz, plan, enta esclarir se qué s’a passat entre
era senhora Ford e jo.

FORD Aguest qu’etl er objecte dera mia visita, plan que oc.

FALSTAFF Senhor Brook, que non vos voi enganhar; soO anat ena sua casa ara ora
senhalada.

FORD Plan, senhor, e com vos receberen?
FALSTAFF Senhor Ford, d’ua manéra plan desagradiua.
FORD Com ei aquero? Dilheu i auec beth cambiament en cor d’era?

FALSTAFF Non, senhor Brook, mes eth son marit, de testa cornuda, qu’era gelosia
tie en un trebolament sense posa ne cauma, arribec pendent era entrevista, en moment
que s’acabauen es punets, amorasses e mutuaus protestes qu’auiem entrat en conversa.



Amiaue ua colha d’amics sons qu’ena sua inquietud les auie escauhat eth cap, en tot
ahiscar-les a cercar-me laguens dera casa.

FORD Vai! Mentre vos eretz aquiu?
FALSTAFF Mentre jo éra aquiu.
FORD E Ford vos a cercat sense poder trapar-vos?

FALSTAFF Escotatz. Per benauranca mia, campéc en moment oportun ua tau senhora
Page; aguesta mos avisec dera arribada de Ford; era hemna de Ford non sabie se qué se
pescaue, mes a tot darrér me heren gésser laguens deth tister dera ruscada.

FORD Laguens deth tister dera ruscada?

FALSTAFF Oc, edart fatau, laguens eth tistér dera ruscada, me cachéren enquia
estofar-me jos un molon de camises, de pelhes lordes, de michons, de tovalhons
greishosi; tot ¢co que formaue, senhor Brook, eth concért més pudentos de flaires
insuportables que jamés age auut eth nas uman.

FORD Vos i estéretz guaire temps?

FALSTAFF Ara enteneratz, senhor, tot ¢o0 qu’¢ patit per botar ad aguesta hemna
malefica ath voste servici! Quan quedé cachat d’aguesta manéra laguens deth tistéer, dus
brigands, que servissen en ¢0 de Ford, arriberen; e coma qu’era sua patrona les auie
manat que m’amiessen en prat Datchet en qualitat de roba lorda, me cuelheren sus es
sues espatles. Traperen ena porta ath son patron plan indignat, e gelés coma un taure; e
les demanéec un o dus cops quina causa amiauen laguens deth tistér. Jo tremolaua coma
era huelha en arbe, cranhent qu’aqueth hol acabat non i volesse méter eth uelh; més eth
destin, que I’a ornat de cornes, arturéc era sua man destra; alendé. Eth entréc enta
contunhar era sua recerca, € jo gessi coma un molon de roba. Més, guardatz ben, senhor
Brook; me calec patir es angonies de tres morts despariérs; prumer er esglai
inconcebible de veder-me descubeért peth gelds, hét ua plan vila craba; dempus, veder-
me torcat coma ua bona huelha d’acér espanhou laguens dera circonferéncia d’un
receptacle, damb es punhs tocant era punta de pés, e eth cap entre es talons; e fin finau
d’¢ster empresoat coma un cos en dissolucion laguens de robes pudesenques que
fermentauen per ¢o0 dera sua bruticia. Imaginatz-vos; un ome deth men linhatge! Un
Ome coma jo que cranh era calor coma se siguesse hét de pinta; un 6me que de contunh
ei amarat coma se se honesse; qu’ei un vertadér miracle que non m’aja mort estofat. E
imaginatz-vos que gquan aquero ja non se podie tardar, quan ja éra miei codut en meén
propri lard, het ua sorta d’aguisat olandés, m’an lancat en Tamesis, m’an refrescat
laguens dera aigua viua coma un her rosent de shivau! Didetz-me s’aquerd non ei
espaventos, senhor Brook!

FORD Plan que oc, senhor, sO desconsolat de qué ajatz patit totes aguestes
passades per amor de jo. Vaqui es mies esperances falhides; que ja non poiratz her cap
auta prova.



FALSTAFF Senhor Brook, abans de declarar-me vencgut d’aguesta manéra, voleria
mes éster lancat en Etna coma ne sigui en Tamesis. Aguesta maitiada eth marit se’n va a
cacar audeths, e era m’a anonciat ua naua citacion. Me demore de ueit a nau, senhor
Brook.

FORD Que ja son es ueit tocades, senhor.

FALSTAFF Qué didetz! Donques m’en vau entara citacion. Vietz a veder-me quan
volgatz; vo’n saberatz de com van es causes; era qu’a d’éster vOsta; atau acabara
complétament era mia obra. Adishatz, adishatz, que sera vosta, senhor Brook. Senhor
Brook, amiaratz cornes coma se siguéssetz Ford.

(Ges)

FORD O! Mon diu! qu’ei ua enganha! ei un somi!l. Esdegatz-vos, senhor Ford:;
esdegatz-vos, esdegatz-vos, senhor Ford! Vaqui, senhor Ford, que vos maumeten eth
voste milhor perpunt. Vaqui es funéstes conseqiiéncies deth matrimoni e d’auer roba e
tisters de ruscada. Plan ben!, proclamare era mia situacion; agarraré ad aguest ome de
ViCis; que sera en casa, non se me poira escapar, ne so segur. Non se pot calar laguens
d’ua pocha, ne esguitlar-se laguens d’un petit calaish deth pebe: meés, per pour de qué
eth dimoni que lo guide non li préeste suport, voi escorcolhar es l0cs a on sera impossible
que 1 sigue. Donques que non posqui evitar d’éster ¢O que soO, era certitud que n’¢ non
me balhara cap tipe de conformitat; se so cornut, ai des que se meten entre es mies
cornes!

(Ges)



X1l
CARRER MAJOR DE WINDSOR

(Entren era senhora Page, era senhora Quickly e William)
SENHORA PAGE Te penses que ja ei en ¢o dera senhora Ford?

QUICKLY  Segur que i deu ester, 0 ei a mand d’arribar-i; vos asseguri qu’ei
emmaliciat de mala manera pr’amor que lo trempéretz. Era senhora Ford vos demane
que vengatz de seguit.

SENHORA PAGE En ua segonda que so damb era; sonque me cau her ua soleta
causa: acompanhar entara escola ath men petit hilh. Més guarda, aciu que vie eth son
meéstre. Ne so solide forca de qué aué hen hésta. (Entre Evans) Com ei aquero, sir Huc,
qu’ei que non i a escola aué?

EVANS Non; eth senhor Slender vo que deishem jogar as mainatges.
QUICKLY  Benedit sigue eth son bon cor!

SENHORA PAGE  Sir Huc, ditz eth mén marit qu’eth mainatge non va guaire ben
enes sons estudis. Hétz-li quauques preguntes, se vos platz, sus eth son rendement.

EVANS William, apressa-te; Iheua eth cap, vai.

SENHORA PAGE Vene, hilhet men, Ihéua eth cap, respon ath senhor méstre. Non
ages pour.

EVANS A veir, didetz-me guaires son es classes de noms deth substantiu.
WILLIAM  Dues.

QUICKLY  Ai, ai! jo auria dit que de nombra non n’a qu’ua, pr’amor que tostemp era
gent blague songue dera nombra.

EVANS Deishatz de parlotejar. Com se ditz mainatge en latin?
WILLIAM  Puer.
QUICKLY  Ai, senhor, que ja ei bona vertat qu’era mainadesa son uns pues!

EVANS Qu’étz era hemna meés badoc dera terra; caratz, per amor de Diu. Qué ei
minerau, gojat?

WILLIAM  Ua peira.
EVANS E era peira se qué ei?

WILLIAM  Uaroca.



EVANS Non, ome, non, era peira ei un minerau. Cala-t’ac ben ena tésta, se te
platz.

WILLIAM  Minerau.
EVANS Plan ben. William, d’a on gessen es articles?
WILLIAM  Deth pronom, e se declinen atau: Singulariter nominativo, hic haec hoc.

EVANS Nominativo, hig haeg hog. Mete-i es cinc sentits, fixa-te-i ben. Genitivo,
huius. Plan, donc, quin ei er acusatiu?

WILLIQM  Accusativo, hunc.

EVANS Se te platz, guarda de her memaoria, gojat: Accusativo, hung, hang, hog.
QUICKLY  Un cranc coc. Vaqui un latin de codina.

EVANS Hemna, abandonatz era parlota. Com he eth cas focative, William?
WILLIAM  O!, vocatiu, o!

EVANS William, eth focative ei caret, rebrembatz-vo’n ben.

QUICKLY  Ara veiratz! Tanti cops qu’ac digui jo aquero de carat!

EVANS Acabatz d’un cop, mestressa.

SENHORA PAGE Vai, vai, tranquillitat.

EVANS A veir, William, didetz eth cas genitive en plurau.

WILLIAM  Eth cas genitive?

EVANS Oc.

WILLIAM  Genitive: horum, harum, horum.

QUICKLY  Qué diables li conde deth tiu de Jenny? Er oncle de Jenny qu’ei un
coquin, e era sua vida non li pot servir de cap exemple ath mainatge.

EVANS Brava hemna, qu’¢tz ua descarada.

QUICKLY  Pro que ne siguessa! Te, ara qué li condatz ath mainatge! A qué vie
explicar tot aquero der hic, e deth coder crancs, e her-li a saber es istories des perdudi
dera ciutat! Qu’ei ua manera plan I¢ja de quedar!

EVANS 0, hemna, jo me pensi qu’as eth cap esberecat. Qu’ei que non comprenes
era natura des casi, des genres e des ndOms? Es ua creatura tan péga coma un posque
desirar.

SENHORA PAGE Silenci, per amor de Diu.



EVANS Ara, William, ditz-me quauqua declinacion pronominau.
WILLIAM  Les so desbrembades, de vertat.

EVANS Hic, haec, hoc. Se desbrembatz es hics, es haecs e es hocs vos castigare
damb eth foet. E ara anatz-vo’n a jogar se voletz. Anatz-vo’n.

SENHORA PAGE Qu’ei més entrainat de ¢O que me pensaua.
EVANS Qu’a era memoria alugada. Adishatz, senhora Page.

SENHORA PAGE Adishatz, planvolut sir Huc. (Exit sir Huc). Enta casa, mainatget;
non podem perder ua soleta menuta.

(Exeunt)



X1V
UA CRAMBA EN CO DE FORD

(Entren era senhora Ford e Falstaff)

FALSTAFF Senhora Ford, eth desengust que sentetz, esbugasse eth que jo sentia.
Veigui qu’er amor que m’auetz sap pro ben es consideracions que me son degudes; jo
prometi complir damb vos suenhosament, e aquerd non songue, senhora Ford, en aquero
que tanh ath simple deuer amatori, senon en toti es sons entorns, dependéncies e
ceremonies. M¢es, aué n’¢tz segura contra es irrupcions deth voste marit?

SENHORA FORD Se n’a anat a cacar audéths, trende sir Joan.

(Era senhora Page, laguens)

SENHORA PAGE  Que Diu vos age, senhora Ford.

SENHORA FORD  Entratz ena mia cramba sir Joan.

(Exit Falstaff. Entre era senhora Page)

SENHORA PAGE Bon dia, cara de rosa. Didetz-me, auetz a béth un en casa?
SENHORA FORD  Jo? Ad arrés, se non ei as mens vailets.
SENHORA PAGE  M’en posqui fidar?

SENHORA FORD  Arrés, qu’ei plan cert. (Baish) Parlatz mes naut.
SENHORA PAGE Plan ben; so forca contenta de qué non i age arrés.
SENHORA FORD  Per qué?

SENHORA PAGE  Per qué, vesia? Sabetz-vo’n de qué eth voste marit a requeigut
enes sues prumeéres holies. Que I’aurietz d’enténer aquiu baish, damb eth mén marit,
com s’embadoquis, com s’enrauquis de parlar contra toti es maridats, com mauditz era
descendéncia d’Eva, de quin color que sigue; que I’aurietz de veir pataquejant-se eth
front e cridant: Gessetz, o cornes! De sorta que quinsevolh frenesia que jo aja vista en
aguest mon, ara me semble dogor, moderacion e tranquillitat se la compari damb era sua
febre. Vos feliciti de tot cor de non auer ath cavalier en casa.

SENHORA FORD  Com! Que’ei que dilheu parle d’eth?

SENHORA PAGE Que non parle de ua auta causa, e declare damb juraments que
mentre ager lo cercaue, se lo heren a vier en un tistér; 1’assegure ath men marit qu’eth
cavaliér ei aciu a maugrat tot; e 1’a hét abandonar era cacilha autant ada eth coma a toti
es auti pr’amor de mostrar-les era vertat des sues sospeches.

SENHORA FORD Qu’ei qu’encara son luenh, senhora Page?



SENHORA PAGE Plan que non, son ja aprop, ath comencament deth carrer, de
seguit arribaran.

SENHORA FORD  Que s0 perduda; eth cavaliér qu’ei aciu.

SENHORA PAGE Al alavetz étz perduda, non i a remedi; e eth cavaliér se pot tier ja
per mort. Quina sorta de hemna étz? Heétz-lo gesser, hetz-lo gésser. Que vau mes un
shinhau d’avergonhament que non pas er assassinat.

SENHORA FORD E per a on gessera? A on lo podem amagar? Non lo podem botar
cap laguens d’un tister.

(Entre Falstaff)

FALSTAFF Non, que non voi botar-me un aute cop laguens deth tistér; mes, non
posqui huger abans qu’arribe?

SENHORA PAGE En nom de Diu!, tres germans deth senhor Ford, damb pistoles
enes mans s’estan ena porta pr’amor de qué non gesque arrés. Se non siguesse per eri,
VOS poirietz escapar abans de qué campesse. Mes se qué hétz? Vai!

FALSTAFF Se qué hésqui? Vau a filar-me pera humenéja.

SENHORA FORD Maler6s!, qu’ei a on toti descarguen es fusilhs en arribar dera
cacilha. Baishatz entath horn.

FALSTAFF Aonei?

SENHORA FORD Enquia e tot aquiu vos cercarien, 6c ma hé. Que non i a ena casa
un armari, un cofre, ua caisheta, un horat, un potz, un loc qu’eth non age detalhat en un
inventari qu’a per escrit, € que li servis enta her memoria; Tot ac repasse damb er
inventari ena man. Que non i a manéra d’amagar-vos laguens dera casa.

FALSTAFF Alavetz me cau gésser.

SENHORA PAGE  Se gessetz damb era vosta madeisha figura, qu’étz mort. Dilhéu se
gesséssetz desguisat. ..

SENHORA FORD Com lo poiriem desguisar?

SENHORA PAGE Mon Diu, sabi pas, de vertat. Que non i a cap roba de hemna pro
ampla entada eth; se 1’auéssem, damb un capéth de hemna, ua masca e ua cofa non
I’arreconeisherien cap.

FALSTAFF Estimades amigues, que se vos acodisque béra causa, quina que sigue,
abans de perméter que se passe un malastre.

SENHORA FORD Era tia dera mia sirventa, aquera hemnassa de Brentford, deishec
un vestit en estatge de naut.



SENHORA PAGE A fe de Diu qu’ei aquerd ¢0 que mos convenguie. Qu’ei tan
grossa era coma eth. Tanben auratz eth son capéth de frisa, e era sua masca. Pujatz naut
sense perder temps, sir Joan.

SENHORA FORD Pujatz, pujatz, estimat sir Joan, mentre era senhora Page e jo vos
cercam béra cofa que vos vage ben.

SENHORA PAGE Corretz, corretz; de seguit seratz apraiat. Metetz-vos eth vestit.
(Exit Falstaff)

SENHORA FORD  Voleria qu’eth mén marit lo trapésse hét un carnaval. Que non pot
tier ara vielha Brentford, la he¢ bruisha, I’a proibit que vengue en casa, ¢ I’a menagat
d’escauhar-li era codena.

SENHORA PAGE Pro qu’eth céu I’amie entath baston deth ton marit, e ara seguida
qu’eth diable botge eth baston!

SENHORA FORD  Meés ei vertat que vie eth men marit?

SENHORA PAGE Plan que oc! Enquia e tot parle deth tistér. Segur se n’aura sabut
de béra causa, sabi pas com.

SENHORA FORD Non mos tardaram guaire a saber-mo’n. Li dideré as meéns vailets
que tornen a hér-se a seguir eth tister, e atau lo trapara ena porta coma er aute viatge.

SENHORA PAGE Plan ben, mes sabetz-vo’n qu’arribara d’un moment en aute.
Pensem ena vestimenta dera bruisha de Brentford.

SENHORA FORD Deishatz-me que prumér de tot balha es mies ordes as vailets per
O deth tistér. Pujatz, vos autrejaré ua cofa.

SENHORA PAGE Pro qu’acabésse en ua horca, aguest miserable libertin! Jameés
I’auram tractat coma eth se merite! Ena nosta actuacion s’i veira era demostracion de
qué es hemnes poden éster alégres e vertuoses ath cop. Nosates, qu’arrim € jogam en tot
moment, non hem cap de mau ad arrés. Que ditz ben er arreperveéri: tie compde deth gat
que non miaule.

(Exit. Entren es vailets)

SENHORA FORD Au, vosati metetz-vos un aute cop eth tister enes espatles; eth
voste senhor qu’ei léu léu ena porta; se vos mane que lo deishetz en solér, aubeditz-lo.
Va, ara pressa.

(Exit)
PRUMER VAILET Vene, tu, e lheuem eth paquet.

DUSAU VAILET  Diu volgue que non I’aumplisque encara un cavaliér!



PRUMER VAILET Me semble que non. M’éstimaria més amiar eth tistér plen de
plom.

(Entren Ford, Page, Shallow, Caius e Evans)

FORD Coma volgatz, senhor Page. Més s’era causa se demostre, saberietz de
béth remédi avient enta que jo non sembla un pec? En soler eth tister, vailets. Cridatz
ara mia hemna. Au, galan domaisél, gessetz deth tistér! Qu’étz eth suport dera infamia,
brigands! | a ua coalicion, ua alianga, un complot, ua conspiracion contra jo; mes tot se
virara contra eth maudit dimoni. Ep!, hemna! Gessetz, campatz, campatz; campatz quan
jo vos ac demani; ara mo’n saberam Se quina roba plan aunésta amiatz ara bugadaria.

PAGE Francament, aquero ei massa, senhor Ford; que non se vos pot deishar en
libertat mes estona; vos auram d’embarrar.

EVANS Aquer0 qu’ei holia, ei tan hol coma un gosset rabios.
(Entre era senhora Ford)
SHALLOW Aquero non ei polit, senhor Ford, credetz-me, non ei bric polit.

FORD Aguesta ei precisament era mia pensada. Apressatz-vos, senhora Ford,
senhora Ford, hemna coma cau, hemna coma cau, esposa modeésta, creatura plan
vertuosa qu’a per marit a un gelds capvirat; Apressatz-vos. Era mia sospecha qu’ei
péga, vertat, senhora?

SENHORA FORD  Eth céu ei testimoni de qué obratz damb injusticia se pensatz qu’¢e
cometut béra turpitud.

FORD Forca ben dit, 0 front capinaut! Tietz aguest ton. Au, brigand, gessetz.
(Lance era roba dehora deth tister)

PAGE Aquero qu’el massa.

SENHORA FORD Non vos que era cara de vergonha? Deishatz era roba.

FORD \/os treiré era masca.

EVANS Aquero non a cap ombra de sen. Ara voletz atacar era roba dera vosta
hemna? Té, deishatz-ac de cornér.

FORD Vos digui que uedetz eth tister!
SENHORA FORD Com pot éster, senhor, com pot éster!

FORD Senhor Page, tan cért coma qu’ara ei de dia, ager un ome siguec trét dera
mia casa laguens deth tistér. Per qué non i poirie ester aué? Ne so solide forca de qué ei
laguens dera casa. Qu’¢ indicis que non mentissen; era mia gelosia a bon fondament.
Treiguetz tota aguesta roba.



SENHORA FORD  Se trapatz aciu laguens un ome a qui aucir, calera que sigue dera
mida des mosques.

PAGE Que non i a cap ome aciu.

SHALLOW Pera mia amna leiau!, aquero non esta bric ben, senhor Ford; vos
damnajatz a vos madeish.

EVANS Senhor Ford, acoditz ara pregaria, € non seguigatz es inclinacions deth
voste cor. Tot aquerd qu’ei passion de gelosia.

FORD Ac reconeishi. Aqueth que cerqui non ei aciu laguens.
PAGE Non ei en cap aute costat qu’en voste cerveth.
FORD Ajudatz-me a escorcolha’c tot, sonque aguest viatge. Se non trapi arren,

vos desencusi d’excusar era mia holia; que siga jo eth pataquejat enes paraules deth
dinar, didetz de jo “gelds coma eth Ford que cercaue ath galan dera sua hemna laguens
d’aguest casquelh de node” Més, ajudatz-me solet un cOp mes; un cop mMes e pro.

SENHORA FORD Ep, senhora Page! Baishatz damb era vielha, qu’eth mén marit vo
pujar ena cramba.

FORD Era vielha? Quina vielha?
SENHORA FORD Era vielha de Brentford, era tia dera sirventa.

FORD Era! Aguesta bruisha, aguesta malahemna, aguesta pogavergonha de
creatura? Qu’ei que non 1’¢ dit que non torne a her hangues en casa? Ja m’ac pensi,
qu’aura vengut a portar quauque messatge. Nosati, simples mortaus, non podem
imaginar tot ¢o que passe pera man dreta d’ua faitiliera que ditz era bonaventura. Era se
servis d’emmascaments, de chifres, de pipots e de d’autes mentides dera madeisha sorta.
Tot aquerd qu’ei dehora dera nosta intelligéncia; non podem capir arren. Baishatz,
bruisha, gitana de cent ans, baishatz, que vos ac mani.

SENHORA FORD Non, non, maridet mén estimat. Plavoludi senhors, empeditz-li
que tuste ad aguesta vielha.

(Entren Falstaff desguisat de hemna, amiat pera senhora Page)
SENHORA PAGE Vietz. Senhora charraira; vietz, balhatz-me era man.

FORD Al bona charrada li fotere jo! Dehora de casa, bruisha. (Lo tuste) Escupit,
infamia, perdicion, pecat! A, jo vos hare un polit conjur, jo vos dideré era bonaventura!

(Exit Falstaff)
SENHORA PAGE Non vos h¢ pena? Juraria qu’auetz aucit ad aguesta prauba hemna.

SENHORA FORD  Que poirie ester, 0c ma hé. Vaqui ua héta que vos aunore.



FORD Voleria veder-la penjada, ad aguesta bruisha.

EVANS S’¢ de dider es causes tau que son, cranhi qu’aguesta hemna n’ei, de
bruisha. Que non me shaute qu’ua hemna amie eth peu ufanoés, e € vist tot un bosc dejos
dera sua masca.

FORD Senhors, me voletz seguir? Vos ac prégui, vietz ath men darrer; seratz
testimonis deth resultat des mies sospeches. Se vos autregi ua pista faussa, non me
creigatz bric més quan hesca eth lairet.

PAGE Anem, aubedim encara es sues fantasies. Vietz, senhors.
(Exeunt Page, Ford, Shallow e Evans)

SENHORA PAGE Ne s0 segura de qué I’a tustat d’ua manera pietosa.
SENHORA FORD  Ath contrari, sense cap pietat.

SENHORA PAGE S0 dera pensada de qué eth baston li cau éster benedit e penjat en
autar; qu’a servit enta un ahér meritori.

SENHORA FORD Pensatz que, autorizades coma eém, per ¢o dera nosta dignitat de
hemnes e deth testimoni dera nosta consciéncia, podem amiar mes enla era nosta
resvenja?

SENHORA PAGE Me semble reaument qu’er esperit libertin ei ben aleconat en
aguest moment; e que, se non ei que s’age comprometut damb eth diable per un pacte
hét dauant de notari, non aura meés talents d’atemptar contra era nosta vertut.

SENHORA FORD  Dideram as nosti marits es facécies que I’auem jogat?

SENHORA PAGE Plan que oc, encara que songue siguesse enta tréir der esperit deth
voste es idies que lo tormenten. S’eri credessen, ena sua prudéncia, qu’aguest maleros
brigand, eth gros cavaliér, se merite encara ua lecon, nosates seguiram estant es
ministres dera resvenja.

SENHORA FORD Vos asseguri que lo voleran avergonhar dauant de toti. Jo,
francament, trapi qu’er escarni non serie complet se non s’acabésse en ua vergonha ben
sonada.

SENHORA PAGE Anem de seguit a botar eth hér ena harga; non sigue que se
herede.

(Exeunt)



XV
UA CRAMBA EN OSTAU DERA CAMALIGA

(Entren er Ostalér e Bardolf)

BARDOLF Senhor, es alemans vos préguen que les autregetz tres shivaus. Deman
eth son Duc, en persona, arribe ena Cort, e eri les cau gésser ath son encontre.

OSTALER  Moria! Qui ei aguest Duc que viatge tan secretament. Non & entenut a
dider que venguesse pas ena Cort. Hé per manéra de qué posca parlar damb aguest
estranger. Parlen anglés?

BARDOLF  Oc, senhor; vo’lo manaré de seguit.

OSTALER  Qu’auran es shivaus, més les pagaran; les costaran un uelh dera cara. He
ueit dies que comanden ena mia casa, e per tort d’eri m’a calut dar eth viatge as Ostes
qu’auia. Cau que paguen, Ja se poden premanir. Au, anem.

(Exeunt)



XVI
CRAMBA EN CO DE FORD

(Entren Page, Ford, senhora Page, senhora Ford e sir Huc Evans)

EVANS Qu’ei era milhor galejada de tésta femenina qu’¢ james sentut a dider!
PAGE E vos amiec es dues letres ath cop?

SENHORA PAGE  En madeish quart d’ora.

FORD Hemna, perdona-me. A compdar d’ara, hétz ¢oO que volgues; abans
sospecharia qu’eth solei s’a tornat hered que non pas d’éster tu leugéra. Tu as hét que
tornesse ena mia amna eretja ua fe innegabla ena tua vertut.

PAGE Plan ben, plan ben; que s’acabat: non sigatz tant extrém ena reparacion
coma ne siguéretz ena escometuda; que vau mes que mos tengam ath noste aher. Cau,
donc, per ¢oO de dispausar d’ua laudanca publica, qu’es nostes hemnes balhen encara ua
citacion ad aguest vielh brigand, e aquiu lo suspreneram e demorara aclapat.

FORD Non se m’acodis idia mes bona qu’era sua.

PAGE Qué? Manar-li a dider qu’ara mieja net lo demoren en parc? Per amor de
Diu, non s’ac creira james.

EVANS Auetz dit que siguec lancat ena aigua, e lo pataguegeren quan amiaue eth
vestit dera vielha? Me semble qu’era pour non lo deishara vier. Me pensi qu’era sua
carn ei mortificada; en aguesti moments me pensi qu’eth son desir deu ester ja
consumit.

PAGE Jo m’ac pensi tanben.

SENHORA FORD Be! Pensatz sonque ena jogada e qué li poiriem her, e nosates ja
pensaram era manéra enta her-lo vier.

SENHORA PAGE | a ua anciana istoria de Herne, eth cacaire, qu’auie estat garda
des bosqui de Windsor, e que, tant que se tarde er iuérn, cada net entorne ath pic dera
mieja net enta hér torns ar entorn d’un casse, damb ues granes cornes de cervi sus era
testa. Ena sua carréra ahlame ar arbe, ahisque ath bestiar, e trasmude en sang era leit des
vaques, e arrossegue ua cadia que hé un tapatge ensordidor. VVosati auetz entenut a
parlar d’aguesta aparicion e sabetz qu’es nosti pair-sénhers innocents e supersticiosi
recuelheren e mos transmeteren, coma vertadera, era istoria de Herne, eth cacaire.

PAGE Plan que oOc!, encara i a gent que non gausarie passar era net ara vora deth
casse de Herne. Mes a qué vie aguesta istoria?



SENHORA FORD Imaginatz-vos! , qu’ei eth fondament deth noste plan. Conven que
Falstaff vengue a trapar-mos ath pé deth casse desguisat de Herne, damb ues granes
cornes sus eth cap.

PAGE Ben, supausem que i vage. E desguisat atau, de qué vos servira? Quin ei
eth plan que se vos acodis?

SENHORA PAGE  Que ’auem meditat, e ei aguest. Desguisaram a Anneta Page, era
mia hilha, e ath men mainatge, e tanben a tres o quate mainatges dera sua mida, que
vieran a éster holets, hades, vestidi de blanc e de verd, damb corones de halhes alugades
sus era testa, e damb campanetes enes mans. Les amagaram en quinsevolh hossa der
airau; e en moment que trapessem a Falstaff es dues amigues, eri gesserien cop sec,
deishant anar cants singulars. En aubirar-les, hugiriem totes dues espaurides, eri
I’enrodarien, e, segontes eth costum des hades, pecigarien ar impur cavaliér en tot
demanar-li se com ei qu’ara ora des magics divertiments gause penetrar en son domeni
sagrat jos un anament profan.

SENHORA FORD E enquia qu’age cohessat era vertat, es nosti genis enganhosi lo
pecigaran ara valenta e lo cremaran damb es sues halhes.

SENHORA PAGE Quan ac age cohessat tot, apareisheram toti amassa, li treiram es
cornes ar esperit e I’amiaram enta Windsor, en tot hér-ne burla.

FORD S’era mainadalha non ei ben adondada, que non hara ben eth son papeér.

EVANS Jo ensenharé as mainatges ¢o que les cau hér, e tanben i voi éster, coma
un d’aguesti diablets, ta cremar ath cavaliér damb era mia halha.

FORD Sera ua gran facécia! Jo m’encargui de crompar es masques.

SENHORA PAGE Era mia Anneta sera era reina des hades; la desguisare
gentilament damb un vestit blanc.

PAGE Vau a crompar eth materiau. (A despart) E a dider-li en secret a Slender
que pane ara mia Anneta, enta maridar-se-i en Eton. (Naut) Anem, enviatz de seguit eth
messatge en ¢o de Falstaff.

FORD E jo lo tornare a veir jos eth mén nom de Brook, pr’amor que me conde
es sons projectes. Ne so segur de qué viera.

SENHORA PAGE Plan que oc. Anatz e tietz compde de hér-vos a vier tot eth
desguisament des holets, damb toti es accessoris.

EVANS Anem; sera ua alegria endrma, e ua facecia plan vertuosa.
(Exeunt Ford, Page e Evans)

SENHORA PAGE Senhora Ford, encargatz-vos d’enviar a Quickly enta sir Joan
pr’amor d’aubirar ¢o que pense. (EXit era senhora Ford) Jo m’en vau entara casa deth



doctor; eth qu’ei eth mén predilécte. Non consentiré que un aute vengue a ester eth
marit d’Anneta Page. Slender qu’a forga sos, més qu’ei un babau. Eth mén marit lo
preferis, més eth doctor a un piler de sos e bones amistats ena cort. Eth artenhera ara
mia hilha; qu’ei eth qui I’artenhera, encara que venguessen mil pretendents de meés valor
qu’eth a demanar-la.

(Exit)



XVII
UA CRAMBA EN OSTAU DERA CAMALIGA

(Entren er Ostalér e Simple)

OSTALER  Qué cerques, badoc, cap de siure? Qué se passe? Ditz, parla, respon, léu,
rapid, damb leugeresa e ara préssa.

SIMPLE Senhor ostaler, en realitat jo voleria parlar damb sir Joan Falstaff de part
deth senhor Slender.

OSTALER  Vaqui era sua cramba, eth son castéth, eth son casau, eth son lhet e eth
son crambeér. Ena paret i a pintada de naueth e en fresc era istoria deth hilh prodig.
Vietz, picatz, cridatz; eth vos responera coma un antropofag. Picatz, vos torni a dider.

SIMPLE Ua hemna vielha, ua hemnodta pugéc ena sua cramba. Senhor, jo me
cuelher¢ era libertat d’estar-me laguens e enquia qu’era baishe; en realitat, qu’ei ada era
que voleria veir.

OSTALER Al Ua hemnota! Que mos poirie raubar ath cavaliér. Lo vau a cridar. Ep,
eth men gros cavaliér, sir Joan grossot, parla-mos, dera prigondor estant, des tons
paumons bellicosi. Es aciu? Qu’ei eth ton ostalér, eth ton Efesian qui te demane.

FALSTAFF (De naut estant) Qué se passe, ostalér!

OSTALER  Vaqui a un tartarés dera Bohemia que demore qu’era hemnota baishe;
déisha-la baishar, déisha-la baishar, gros amic mén. Era mia casa qu’ei aunésta. Bé!
Entrevistotes, bé!

(Entre Falstaff)

FALSTAFF Ostalér, que hé ua estona que i auie ena cramba ua hemnota vielha; més
que ja se n’a anat.

SIMPLE Senhor, hétz eth favor de dider-me s’¢re dilhéu era faitilhiera de
Brentford!

FALSTAFF Plan, donc, aconsumida creatura, qu’ére era, oc. Qué li voletz?

SIMPLE Eth mén patron, senhor, eth men patron, eth senhor Slender, m’a manat
ara sua cerca en veder-la peth carrer, en tot desirar esclarir s’un tau senhor Nym que I’a
panat ua cadia, tie 0 non era cadia.

FALSTAFF Jaé parlat ara vielha sus aguest aher.
SIMPLE Didetz-me, se vos platz, era sua responsa.

FALSTAFF Me didec, peth mén nom, qu’er ome que s’a het a vier era cadia deth
senhor Slender ei exactament er 0me que 1’ac a panat.



SIMPLE Qu’auria volut parlar jo madeish damb aguesta persona. Encara 1’auia de
preguntar mes causes.

FALSTAFF Quines causes? Didetz.

OSTALER  Oc, va, de seguit.

SIMPLE Que non vo’les posqui dider.

FALSTAFF Se non les dides, ja te poden cantar eth respons.

SIMPLE Donques, senhor, que non ére senon demanar ua causa restacada damb
era senhoreta Anna Page: qu’ei saber s’eth destin deth mén senhor volera que I’artenhe
0 que non ’artenhe.

FALSTAFF Oc, aguest qu’ei eth son destin.
SIMPLE Quin, senhor?

FALSTAFF Artenher-la, o non artenher-la. Anatz-vo’n, hétz-li a saber qu’atau m’ac a
dit era vielha.

SIMPLE Me posqui cuélher era libertat de did¢’c atau madeish, senhor?
FALSTAFF Oc, babau, cuelhetz-vos aguesta libertat.

SIMPLE Balhi es gracies a VVosta Senhoria. Eth mén senhor sera ben content damb
aguestes naues.

(Exit Simple)

OSTALER Qu’étz un sabent, un gran sabent, sir Joan. De vertat i auie ena tua
cramba ua faitilhiéra?

FALSTAFF Oc, n’auie ua, ostalér, ua que m’a ensenhat mes causes que totes es
qu’auia aprenut pendent tota era mia vida, e non e dat arren per saber-les; ath contrari,
m’an dat a jo.

(Entre Bardolf)

BARDOLF Ai de nosati!, pietat, senhor! mos an enganhat, enganhat damb tota
consciéncia!

OSTALER A on son es méns shivaus? Ja cau que me hésques a vier més detalhs,
brigand.

BARDOLF Que s’an escapat damb es traidors. Tanléu auerem deishat Eton, en ester
JO ena gropa, darrér d’un d’eri, m’an agarrat, € m’an langat laguens d’ua hossa plia de
lim; toti tres ahisquéren as shivaus, e despareisheren coma tres diables alemans, tres
doctors Faust.



OSTALER  Qu’an gessut ar encontre deth son duc, brigand; non digues que hugeren,
es alemans son bona gent.

(Entre sir Huc Evans)
EVANS A on ei eth noste ostaler?
OSTALER  Qué manatz, senhor?

EVANS Que non podetz clucar un uelh. Un amic mén qu’arribe dera ciutat me
conde que i auie tres alemans qu’enganhéren a toti es ostalérs de Readings, de
Maidenhead e de Colebrook. Vos avisi, pr’amor de qué vos prevengatz, ja vedetz.
Qu’¢tz un ome senat, un ome plen de sarcasmes e de risetes que hén arrir; que non
estarie ben que vos enganhessen. Adishatz.

(Exit. Entre Caius)
CAIUS A on ei er ostalér dera Camaliga?
OSTALER  Aciu, senhor doctor, aciu, e tot capvirat, e calat en un diléma ben terrible.

CAIUS Sabi pas quin deu ester; meés quauquarrés m’a informat que hégen grani
preparatius enta un duc de Germania. Per ma fe, ena cort arrés se’n sap de qué vengue
un duc d’aguesta sorta. Vos digui aquero pr’amor que vos € en estima. Adishatz.

(Exit)

OSTALER  Ajuda! Ajuda! Cor, mala béstia. Ajudatz-me cavaliér! Demori sense un
s0 horadat! Cor, en nom de Diu! Demana ajuda, crida. Que so perdut! Ne un so horadat!

(Exeunt er ostalér e Bardolf)

FALSTAFF (tot solet) Voleria que toti siguessen enganhadi, donques qu’a jo
m’enganheren, € a mes a mes me truqueren. S’ena cort arribeéssen a saber se com ¢ estat
metamorfosat, e com en aguesta metamorfosi me banhéren e me pataquegéren, gota a
gota harien héner eth mén greish enta dar ciratge as botes des pescadors. Es cortesans
me perseguirien damb es sues facécies enquia que quedessa amolit coma ua pera tacada.
Bric més ¢ auut fortuna d’enca deth dia que hi triches en joc de cartes. S’auessa pro
alend enta dider es pregaries, haria peniténcia. (Entre Quickly) A, vos aciu? D’a on
vietz?

QUICKLY  Perencargue de totes dues, 0c ma he.

FALSTAFF Qu’eth diable se hésque a seguir ara ua e ara diablesa dera auta; totes
dues que son ben aparelhades. Per amor d’eres ¢ tengut mes angoishes de ¢o que permet
era malerosa inconstancia deth cor uman.



QUICKLY  Coma s’eres non auessen patit! De vertat, de vertat jo ne so testimoni. Ua
d’eres, més que mes era senhora Ford, ei tota blaua e macada pes vituperis, e en tot eth
son c0s non i quede un corner blanc.

FALSTAFF Que me parles de blaus e de macadures! Jo amii toti es colors der arcolan
per tort dera gran patacada. Enquia e tot so estat a mand de qué me caléssen ena preson,
pensant que jo éra era faitilhiera de Brentford. Se non auesse estat pera traga qu’e auut
de cuélher era mina d’ua vielha pacifica, eth pocapena deth policier m’aurie manat
entath croton, en qualitat de faitilhiera, entath croton dera gent mau neishuda.

QUICKLY  Permetetz-me, senhor, que vos parla laguens dera vosta cramba; vo’n
saberatz de com van es hets, e vos asseguri de que non botaratz mala cara; vaqui
quauqua letra que vos hara saber béra causa d’aquerd. Prauba gent! Quines angénies
enta acordar ua citacion! Segurament quauqu’un de vosati non va damb pro delit peth
camin deth ceu; pro qu’ac demostren totes aguestes malaventures.

FALSTAFF Pujatz ena cramba.

(Exeunt)



XVIII
UA AUTA CRAMBA EN OSTAU DERA CAMALIGA

(Entren Fenton e er ostalér)

OSTALER  Senhor Fenton, non me digatz arren; es desengusti m’acaben era vida;
que se’n vage tot ath caralh.

FENTON Para era aurelha; afavoris eth mén deleri, e artenheras, a fe de gentilome,
cent liures d’aur, a més a mes d’aquer0 qu’ages perdut.

OSTALER  Vos escoti, senhor Fenton, e aumens vos prometi sauvar-vos eth secret.

FENTON Vos e parlat beth cop deth mon do¢ amor pera gentila Anna Page. Era,
dera sua part, a responut ara mia afeccion autant coma jo podessa desirar. Amii ua carta
sua, e vos meravilharie veir es causes que i ditz. Es detalhs dera facecia que me he a
saber, son de tau sorta barrejadi damb aquerd qu’a jo m’interésse, que non vos poiria
condar cada causa per separat e sense meter-vos ath pas de tot. Eth gros Falstaff li cau
jogar un gran paper en tot aquerd. Aciu veiratz (li mostre era carta) tot eth plan dera
scéna; escotatz-me ben, ostalér dera mia vida. Era doga Anneta, tara mieja net se n’a
d’anar entath casse de Herne pr’amor de representa’i era Regina des Hades; ja traparatz
aciu per quin motiu. Sa pair 1’a recomanat que tant que cadun sigue endralhat en son
paper, s’escape, desguisada coma viera, damb Slender, ¢ se’n vagen enta Eton pr’amor
de maridar-se immediatament. Era a hét veir que i ére d’acord. Ath madeish temps sa
mair, que tostemp a estat opausada ad aguest maridatge e se tie fideu a Caius, eth son
protegit, I’a dat tanben ordes ath doctor ta que se la hésque a vier, ara ora que cadun se
tengue ara sua representacion, e I’amie entath deganat a on un caperan estara avisat enta
maridar-les de seguit; E Anna, sometuda en aparenga as projéctes de sa mair, 1’a
prometut ath doctor que complirie. Ara, donc, entenetz eth finau; eth pair conde qu’era
sua hilha viera vestida de blanc, e que Slender, en moment oportun, reconeishent-la peth
vestit, li cuelhera era man, li didera que lo seguisque, e era partira damb eth. Peth son
costat era sua mair, en tot voler senhalar-la ben ath doctor, pr’amor que toti vieran damb
masques e desguisaments, compde vestir-la d’ua manéra plan singulara, damb ues teles
verdes e vaporosas, cintes penjant, e ornaments de gran treslusor ath torn dera tésta.
Quan eth doctor pense qu’a arribat eth moment, la cuelhera dera man, e era gojata a
prometut que lo seguirie quan li hessen aguest senhau.

OSTALER  E era pense enganhar, a sa pair 0 a sa mair?

FENTON Ostaler, que los pense enganhar a toti dus, pr’amor de vier damb jo. Co
que jo vos prégui ei que comprometatz ath vicari enta que me demore ena gléisa entre
era mieja net e era ua, pr'amor de qué damb eth lag d’un legitim matrimoni junhe es
nosti cors.

OSTALER  Plan ben, apraiatz es vOstes causes; jo me’n vau a cercar ath vicari; Hétz-
VoS a vier ara puncela, eth caperan que non vos mancara.



FENTON Te demorare etérnament arregrait, sense compdar damb eth present que
t’autrejare ara seguida.

(Exeunt)



XIX
UA CRAMBA DER OSTAU DERA CAMALIGA

(Entren Falstaff e era senhora Quickly)

FALSTAFF Barra d’un cop era parlota. Adishatz; i anare. Aguesta sera era tresau
prova; eth numeéro impar me balhara bona sort. Qu’ei pro; vé-te’n. Diden qu’es numeros
impars contien ua vertut divina, autant se se les aplique ara neishenca, coma ara fortuna
0 coma ara mort. Adishatz.

QUICKLY  Vos tieré a punt un colharet, e haré tot ¢coO que posca enta que non vos
manguen un parelh de cornes.

FALSTAFF Adishatz, ja. Que perdem eth temps. Au, quilhatz eth cap, comengatz a
hér tapatge. (Exit era senhora Quickly. Entre Ford) A, senhor Brook, erosi es uelhs!
Senhor Brook, aguesta net s’a d’aclarir tot aquero, aguesta net o james dera vida. Sigatz
en parc tara mieja net, ara vora deth casse de Herne. Que i veiratz causes meravilhoses.

FORD Mes acodiretz, senhor, ara citacion que vos balheren?

FALSTAFF Que i ane, tau coma me vedetz, senhor Brook, hét un praube vielh, e
entorn¢ hét ua prauba vielha; eth marit, eth belitre de Ford, qu’a en cos eth mes
prodigios, eth mes estrafalari diable dera gelosia que james s’age calat a governar,
senhor Brook, estrafalaris d’aguesta sorta. Vos cau saber que m’a crudéument
pataquejat jos era mia aparenca de mairia; a!, en mon aspécte d’0me non auria auut pour
d’un Goliat que venguesse damb gorona ena man, pr’amor qu’a tot darrer, qué ei era
vida senon ua gorona? Qu’e pressa; vietz damb jo; vos ac condaré peth menut, senhor
Brook. D’enca eth temps que plumaua es auques viues, non anaua ara escola e jogaua
ara gaudrofa, non auia sabut enquia aué se qué ére ua bona repassada. Seguitz-me, e vos
dideré causes forca singulares d’aguest belitre de Ford. Aguesta net sere resvenjat, e vos
haré a vier era sua hemna. Qu’auem era aventura a mand; me SO botat a Ford ena pocha.
Vietz, causes misterioses s’aubiren; vietz, senhor Brook.

(Exeunt)



XX
ETH PARC DE WINDSOR

(Entren Page, Shallow e Slender)

PAGE Apressatz-vos, apressatz-vos. Mos auem d’ajocar laguens d’aguestes
hosses deth casteth, enquiath moment qu’es halhes des nosti holets balhen eth senhau.
Slender, hilh mén, rebrembatz-vo’n dera mia hilha.

SLENDER  Oc, ara bona fe; que i & parlat, e auem convengut ena paraula d’avis enta
arreconeisher-mos er un ar aute. Jo anaré entada era, qu’amiara un vesti blanc; li didere
pist! e era me didera titit; e d’aguesta manera, ja ac vedetz, mos haram coneishedors er
un der aute.

SHALLOW Qu’esta mén, més que non vos cau cth voste pist ne eth son titit. Eth
color blanc I’anonciara e vo’la hara conéisher. Qu’an tocat es détz.

PAGE Era net ei ombriua. Eth tapatge, es lums i estaran d’aquerd mes polit.
Qu’eth céu protegisque aguest polit divertiment! Arrés de nosati pense cap iniquitat
senon ei eth diable, e ad aguest I’arreconeisheram per ¢o des cornes. Anem, seguitz-me.

(Exeunt)



XXI
CARRER MAJOR DE WINDSOR

(Entren es senhors Page, Ford e eth doctor Caius)

SENHORA PAGE Senhor doctor, era mia hilha viera vestida de verd. Balhatz-li eth
bra¢ tanléu pogatz, hétz-la-vos a vier entath deganat, e pressatz era ceremonia. Anatz
entath parc; nosates dues auem d’entrar-i amassa.

CAIUS Que sabi se qué me cau her. Adishatz.

SENHORA PAGE Bona sort, doctor. (Exit eth doctor Caius) Eth men marit aura mes
rabia per ¢o0 deth maridatge d’Anneta damb eth doctor, qu’alegria pera facécia que li
premanim a Falstaff. Qu’ei pariér. M’estimi més eth repotec pendent ua ora, qu’era
angodnia pendent tota era vida.

SENHORA FORD A on ei Joan damb era sua armada de hades e holets, e Huc, eth
noste diable galés?

SENHORA PAGE Que son ajocadi laguens d’un amagader que i a ath cant deth
casse de Herne, damb es lums amortadi. Tanléu campe Falstaff e se mos aprésse, les
alugaran toti ath cop ath miei des tenébres.

SENHORA FORD Qu’ei impossible que non s’espaurisque.

SENHORA PAGE Se non s’espauris, aumens s’avergonhara, e se s’espauriis, era
vergonha sera mager.

SENHORA FORD  Que I’amiam entath param damb forca gentilesa.

SENORA PAGE Enta castigar libertins d’aguesta sorta, e es sons innobles desirs,
un param gue non ei ua traison.

SENHORA FORD  Era ora s’aprésse. Anem entara ausina, entara ausina.

(Exeunt)



XX11
ETH PARC DE WINDSOR

(Entren Evans e hades e holets )

EVANS Caminatz, mainatges, hades gaujoses; endauant, e rebrembatz-vo’n deth
voste papér. Més que meés, coratge. Seguitz-me entar amagader, e quan vos diga eth mot
d’avis, hétz ¢o que ja sabetz. Endauant, caminatz, endauant, hetz camin.

(Exeunt)



XXM
UN AUTE COSTAT DETH PARC

(Entre Falstaff, desguisat damb ues cornes de cervi sus eth cap)

FALSTAFF An tocat es dotze en relotge de Windsor; era ora s’aprésse. O, dius dera
jaca amorosa, ajudatz-me en aguest moment. O, Jupiter, rebremba-te’n de qué per amor
d’Europa te mudéres en taure; se seiguie Cupido ath miei des tues cornes. O, forca der
amor que de quan en quan hé qu’ua béstia se retire a Ua persona, 0 qu’ua persona se
retire a ua bestia! Quan sigueres encamardat de Leda, tanben, 0 Jupiter, te convertires en
cigne. O, amor omnipotent!, enquia quin extrém eth diu se vedec prés de hér eth lit. Era
pruméra colpa te convertic en bestia; pecat bestiau, 0 Jupiter! Era dusau colpa te
convertic en audeéth!, e tel, se passéc ¢o que li dideres a Leda. S’es dius an un cap tan
plen d’auderets, qué an de hér es praubi umans? Ara plan, jo que so cérvi de Windsor, e
pro posqui dider que so eth més fort deth bosc. Jupiter, banha-me de frescor e padega
era mia tardor, o aumens non cuelhes a mau que jo escampilha era forca sobrera dera
mia figura gigantesca. Qui vie? Sera era mia petita cérvia?

(Entren era senhora Ford e Page)
SENHORA FORD  Sir Joan, &tz vos? Etz aqueth cérvi, aqueth cérvi plan potent?

FALSTAFF Oc, ma petita cérvia bruna. E ara, qu’er espaci vésse un godilh de truhes
de Malaga, que hésque ressonar eth pericle ath ritme dera cancon de Manges Verdes,
que me lance ua peiregada d’espécies, ua nheuada de carchofes, un fort vent de
temptacions! Aguest qu’ei eth mén arrecés. (L ‘abrace).

SENHORA FORD  Era senhora Page qu’a vengut damb jo, estimat cor men.

FALSTAFF Esmiejatz-me coma a un crabot que s’aufris a dus jutges; prenetz-ne un
quart cada ua; jo sauvare es mies costelhes; eth lomb sera entath gardabosc, coma ei de
costum. Eth huelh6s ornament, que sigue amiat entas vosti marits. O, 0!, sO 0 non er
Ome dera seuva? Sabi 0 non sabi imitar a Herne, eth cagaire? Fin finau, Cupido s’a
mostrat pocvau de consciéncia, e restituis. A fe d’espéctre de boni costums, sigatz
planvengudes.

(Tapatge laguens)

SENHORA PAGE  Mon Diu, se qué ei aguest rambalh?
SENHORA FORD  Qu’eth ceu perdone es nosti pecats!
FALSTAFF Mes qué diables pot éster?

SENHORA FORD E SENHORA PAGE  Hugem! Hugem!

(S escapen ath més correr)



FALSTAFF Me pensi qu’eth diable non vo que me condemna, cranhent qu’eth mén
gréish reviscole es ahlames infernaus; pr’amor que, se non ei aquerd, non empedirie es
mens designis.

(Entre sir Huc desguisat de satir, Pistola hent de hantauma; Anna Page, hént de regina
des hades, acompanhada deth son frair e de for¢a d’auti mainatges desguisadi de hades
e damb lums alugadi ena testa)

ANNA Holets de mina blanca, verda o bruna guimbant escarrabilhats ara claror
dera lua e ena tenebra dera net; mainatges que menatz eth Futur enes vostes mans,
complitz toti amassa es missions sagrades. O, Holet pregonér! que venguen es hades.

PISTOLA  Escotatz, 0 Holets, ath voste amic; caratz, volades der aire! Tu, Ric-Ric.
camina entas ostaus dera ciutat, e aquiu a on non amague eth huec eth cendre fin, a on
non veigues escampat eth larér peciga as serventes en passar, e eres tau que mores
vieran morades. Pr’amor qu’era Sobeirana des Hades, qu’amie era corona d’un etérn
esclat, a en odi as lords e ara lordera.

FALSTAFF (baish, tremolds) O, son hades! Qui les parle, que ja ei tot ath cop
agonizant. Cluqui es uelhs; m’ajoqui en solér; que non se pot veir aquero que héen.

EVANS A on ei Beth?, sequitz eth voste camin, e s’ua puncela, per edart, i auie
que pietosa a dit, abans d’entrar en lhet, per tres viatges, era pregaria enta qu’age ua
beroia vision alégra; deth mainatjon leuger datz-li era son prigonda. S’ua dormis sense
angoisha des pecats, pecigatz-li enes braci e enes costats, enes espatles e ena barba, pés
e esquia.

ANNA Va, esperits de tota sorta, e peth castéth de Windsor, esperits, anatz-vo’n
escamplilhant pertot. O, hades! espanditz dera fortuna ua gracia valuosa en cada ua des
sagrades sales; enquiath dia deth judici finau aguest sojorn en joenesa e esplendor sigue;
deth son senhor que sigue digne, e sigue eth senhor digne d’eth! Damb es flaires d’un
baume excels e des flors melhores anatz emberint es cagires a on pugen es dignitats der
Orde quan s’amassen; es estatues damb era sua decoracion, es armadures € escuts, jos
un blason immaculat, que les santifique. Hades que dancatz pera net sus es prats, hétz
cantant un rondeu coma eth der edifici der Orde. Qu’er endret a on era pautassada dera
danca ei abondiu hésque verdor meés pura e mes feconda que cap auta part qu’age vist er
uman. “Eth que pense mau, que sera avergonhat”, escriuetz damb colors d’esmerauda,
damb flors blanques, d’azur e porpra; qu’eres hésquen memoria der esclat des safirs e
des peérles e deth brodat qu’era legion der Orde, plan potenta, jos eth jolh doblegadis hé
ostentacion; ja un alfabet de flors an es hades. Ara non cau que s’estonguen plegades,
partitz de seguit, mes non desbrembem era danca acostumada que haram ara vora deth
casse d’Herne, enquia que Se passe ua ora.

EVANS Vos ac prégui, senhora mia; balhem-mos era man segontes eth costum, ja
enta menar era danga i aura lum; qu’auram ua dotzena de ludérnes que mos serviran a



manera de lanternes! Mes, posatz-vos, qu’e entenut d’enca dera térra deth miei un cos
uman.

FALSTAFF Un holet! e accent de Gales? Qu’age pietat eth céu e me’n desliure! Pro
que siguessa mudat en un tro¢ de hormatge.

PISTOLA D’enca dera ora que gesseres ena vida, 0 insécte vil!, as congreat es ires.

ANNA Que toque era ahlama experimentadora era punta deth son dit; se pecador
non n’ei, era ahlama s’entornara enta darrér sense otratjar-lo bric; s’era s’altére ei qu’a
enlordit eth cor innoblament.

PISTOLA  Sajatz-ac toti!

EVANS Vam a veir se s’alugue eth huec!
(Lo cremen damb es sues halhes)

FALSTAFF Ai, ai, ai!

ANNA Poirit, poirit, tot sagerat de cobesenca impura! Enrodatz-lo hades, e damb
eth voste cant avergonhatz-lo; tant que I’anetz enrodant pecigatz-lo a compas.

CANT Donques, vergonha ath desir afrontds, vergonha ara impuretat e luxdria,
ara luxaria en un huec plen de furia; ara gorjaria, (deth cor cobejos alugue es venes)
taus ahlamades. S’er ome i pense, lo van cremant aguestes ahlames cada punt e cada
cop se’n van mes amont. Pecigatz-lo amassa, 0 hades, castigatz-li es males passades,

pecigatz-lo, usclatz-lo, viratz ath son entonr, enquia que se morisquen es halhes
naueres, es blanques esteles, era claror dera lua mermant.

(Pendent aguest cant es hades punchen a Falstaff. Caius vie un cop e se he a vier ua
hada vestida de vert; Slender, ath son torn, se hé a vier ua hada vestida de blanc; e
Fenton arribe e se he a vier a Anna Page. Se sent mentretant un gran ramblah. Totes es
hades corren ta dehora. Falstaff se tré es cornes dera tésta, e se quilhe)

(Entren Page e Ford, senhora Page e senhora Ford. S apoderen de Falstaff)

PAGE Non; non hujatz d’aguesta manera. Me semble qu’aguest cOp non vos
tornaratz honedis; non auetz cap aute desguisament qu’eth de Herne, eth cagaire, enta
hager?

SENHORA PAGE Vietz, se vos platz; totun aquero, non auem de her durar mes era
faceécia. E ben, sir Joan estimat, qué me’n didetz des hemnes de Windsor. E vos,
guardatz, senhor marit; er ornament dera testa de cervi non 1’esta milhor ena boscaria
qu’ena ciutat?

FORD Planvolut senhor, ara podetz dider se qui ei eth péc, vos o jo? Senhor
Brook, Falstaff ei un brigand, un brigand damb era testa enbrancada. Vaqui es sues
branques, senhor Brook; e de toti es gaudis que Falstaff se prometie en verger que Ford



possedis, non a artenhut qu’eth tistér dera ruscada, eth deth baston e eth de vint liures
esterlines que li calera retornar ath senhor Brook. Senhor Brook, es shivaus de Falstaff
son retengudi coma gatge d’aguest manlhéu.

SENHORA FORD  Sir Joan, qu’ém de mala sort; non auem arribat james a trapar-
mos en santa patz. Que non étz bon enta maridar senon enta cagar.

FALSTAFF Comenci a compréner que m’auetz tractat coma se siguessa un saumet.
FORD Oc, coma un bueu; vaqui es esproves. (Senhalant es cornes)

FALSTAFF De sorta qu’es holets e hades, non éren holets e hades? Dus o tres cops
m’a passat pera tésta era idia de qué non éren holets; eth racacor dera consciéncia, er
esglai que cop sec invadic es mies facultats non me deishaue veir era grossieretat deth
param, e me heren pujar de pés, contra tota lei dera aparenca, en qué es holetz eren
holetz. Ja vedetz se com er esperit se pot veir trebolat quan se tie ara malicia.

EVANS Sir Joan Falstaff, servitz a Diu, destibatz es vosti desirs pecaminosi e es
holets non vos pecigaran bric mes.

FORD Forca ben dit, Huc espirituau!
EVANS E vos, deishatz de corner es gelosies, se vos platz.
FORD Arrés me veira bric més maufidar dera mia hemna se non ei que vos,

caperan galés, venguéssetz a dominar pro era lengua d’ Anglatérra enta hestejar-la.

FALSTAFF Me s0 secat, m’é metut cornes ena testa jos eth huec solar de tau sorta
que no me’n quede entd escapar d’ua enganha bastrussa? Un boc galés m’aura hét
dancar ath son gust, e me poira cofar damb un chapeu de hol coma es deth son pais?
Que serie ja ora de qué m’estoféssetz damb ua bola de hormatge mofle.

EVANS Eth hormatge e eth boder non s’amassen guaire; e vos, sancer, qu’etz un
boder.

FALSTAFF Hormatge e boder! M’a calut viuer enquiath dia d’aué ta que m’alegone
un cavaliér que maumet er idioma d’Anglatérra? Que ja n’a pro € enquia e tot massa
enta hastigar tot eth reiaume dera vida alégra e des aventures nueitiues!

SENHORA PAGE Plan ben, sir Joan! Vos pensauetz que, a maugrat qu’era vertut
auesse estat despatriada des nosti cors, e esbugassada pes costats sobeirans, e auéssem
decidit condemnar-mos sense cap racacor, mos auesse pogut james eth diable hér-mos
encamardar de vos?

FORD D’un pudding amarat, d’un camisheth d’estopes?
SENORA PAGE D’un panteish etern?

PAGE Vielh, gelat, passit, e d’intolerables entralhes?



FORD Damb ua lengua satanica!

PAGE Damb era praubetat de Job.
FORD E dolent coma era sua hemna.
EVANS Autrejat as fornicacions, as tauernes, ath vin d’Espanha, ara cervesa, as

licors, ara beuenda, as juraments e as vergonhes, e a tota sorta d’etceteres!

FALSTAFF Plan ben, jo so eth motiu des vostes eloqiiéncies; que so rendut, m’auetz
confonut, ne tansevolh gausi responer ad aguest charraire de Gales, e era ignorancia en
persona me caushigue. Endauant, non vo’n hescatz.

FORD \os prometi, planvolut, que non mos tardaram en her-vos a vier enta
Windsor, enta un tau senhor Brook, que l’auetz panotejat es so0s, e que per eth
consentiretz a hér de comissionista; me semble que quan entornetz aguesti sos, eth voste
amarum sera forca mes agudent qu’es amarums qu’enquia ara vos an maumetut.

SENHORA FORD  Non, maridet, deishatz-li aguesti sos; atau tot quedara apraiat, e
seram amics.

FORD Plan ben dit, que sigue atau; balhatz-mos es mans; tot qu’ei perdonat.

PAGE Vai, alégre cavalier, aguesta net soparas ena mia casa, € arriras a
costelhes dera mia hemna, atau coma era arris a costelhes tues; ditz-li qu’eth senhor
Slender vie de maridar-se damb era gojata.

SENHORA PAGE (A despart) Que i a gent qu’ei doctora e non sap pas tant. S’ei
vertat qu’Anna Page sigue era mia hilha, ad aguestes ores qu’ei era hemna deth doctor
Caius.

(Entre Slender)
SLENDER O, 0, 0!, pair Page
PAGE Qué se passe?, hilh mén, qué se passe? Etz ja présti?

SLENDER  Oc, plan présti... Voleria que i calésse eth nas er 0me meés esdegat deth
comdat de Glocester, e ne so solide forca de qué se demorarie in albis o se non que me
pengen.

PAGE Donques qué s’a passat, hilh meén?

SLENDER  Qu’arribi aquiu baish, en Eton, pr’amor de maridar-me damb era
senhoreta Anna Page; e ath son 10c i trapi un gojat coma un Sant Pau; se non auéssem
estat ena gleisa I’auria fotut un cap nau, o eth me 1’aurie fotut a jo. Que non me botja
bric mes, s’ei que non me pensaua qu’eére Anna Page; e €re un gojat dera diligéncia!

PAGE Oc ma he, que vos auratz enganhat.



SLENDER  Te! Vaqui quina trobalha! Pro qu’ac sai, fenolh; s’¢ trapat un gojat en
sorta d’ua gojata! Se m’i auessa maridat, fidat des aparences, qu’auria hét un bon
negoci!

PAGE Aquero qu’ei eth tort dera vosta peguetat. Non vos expliqué se com
auietz de reconeisher ara mia hilha peth son vestit?

SLENDER  Me s0 apressat ara qu’amiaue eth vestit blanc; 1’¢ dit psit e era me didec
titit coma ére pactat damb era senhoreta Anna; e, ¢a que la, non ére era senhoreta Anna,
senon un gojat dera diligéncia.

EVANS Bon Jesus! Senhor Slender, étz tan cuert de vista que vos anauetz a
maridar damb un bordegas?

PAGE Aquero m’enquimere de mala manera. Qué hesqui ara?

SENHORA PAGE Planvolut amic, non vos emmalicietz, m’en Sabia deth voste
intent, a alavetz hi qu’era nosta hilha se vestisse de verd, e se me cau dider era vertat, en
aguest moment ja ei damb eth doctor, en deganat, e ei en tot maridar-se.

(Entre Caius)

CAIUS Malapésta! A on ei era senhoreta Page? Que m’an ben enganhat, me so
maridat damb un domaisél, damb un pagés; que non a arren a veir damb era senhoreta
Anna Page. Malapésta! M’an ben enredat!

SENHORA PAGE  Ara vai! Non auetz cuelhut ad aquera qu’anaue vestida de verd?

CAIUS Oc, malapésta!, e ére un domaisel. Malapésta! Vau a quilhar eth coeire
per tot Windsor.

(Ges)

FORD Qu’ei forga estranh. Atau, donc, qui s’aura het a vier ara legitima Anna
Page?

PAGE Eth mén cor non presentis cap causa bona. VVaqui ath senhor Fenton.

(Entren Fenton e Anna Page)
Qué vietz a her aciu, senhor Fenton?
ANNA Perdon, eth men brave pair; perdona, ma brava mair.

PAGE Qué ei aquerd? Senhoreta, se com pot éster que non sigatz damb eth
senhor Slender?

SENHORA PAGE Per quin edart non étz damb eth doctor, senhoreta?



FENTON Non vos cau pour. Escotatz-me; vos didere tota era vertat. Cada un de
vosati la maridaue d’ua mala manéra, sense cap fondament d’amor corresponut. Co que
1 a, de vertat, ei qu’era e jo h¢ temps que mos auem estacat amorosament, ¢ qu’aué ja
n’ém d’ua manéra tan forta que cap accident mos poirie separar. Eth pecat qu’era a
cometut ei ua vertut; aguesta enganha non a d’¢ster qualificada ne d’enganha criminau,
ne de desaubediéncia, ne de manca de respecte, donques qu’era vosta hilha a evitat es
dies de desgracia e de malediccion que I’aurie hét a passar un maridatge ara forca.

FORD Qu’ei pariér, non vos quedetz embadoquits, que ja non i a remedi; enes
ahers amorosi, qu’ei eth céu qu’aliste es condicions. ES s0s crompen es terres, era sort
autrege as hemnes.

FALSTAFF Que so en tot banhar-me en aigua de roses; sonque afusteretz contra jo e
béth tret a queigut sus vosati.

PAGE Ca que la, qu’ei coma ditz eth; que ja non i a remedi. Fenton, qu’eth céu
te balhe benauranca! Un que li cau acceptar ¢o que ja non se pot discutir.

FALSTAFF Quan es cans son desligats, qu’an tota sorta de pressa.

SENHORA PAGE  Qué li vam a her! Jo tanben me rendi! Senhor Fenton, qu’eth céu
vos balhe dies interminables de felicitat. Mon brave marit, anatz-vo’n toti enta casa enta
arrir d’aguesta alégra istoria, dauant d’un bon huec, e sir Joan qu’arrisque coma es auti.

FORD Amen. Sir Joan; era vosta paraula sera complida; eth senhor Brook
dispausara aguesta net dera senhora Ford.

(Exeunt omnes)

